
Мерейтой М.Ерниязов атындағы 
саябақтың ашылу салтанатымен бас
талды. Аудан әкімінің орынбасары 
Ғани Сүлейменов, аудандық арда
герлер кеңесінің төрағасы Садық 
Әлиев және еңбек ардагерінің ұрпақ
тары шараның маңыздылығына тоқ
талып, Мыхан Ерниязұлының өнегелі 
өмір жолы өскелең ұрпаққа үлгі бо
латынын жеткізді. 

– Бүгінгі шараның өзіндік мәні бар, 
Мыхан Ерниязұлын аудан жұртына, 
жалпы аймаққа ортақ тұлға десек 
те болады. Атамыз жастайынан ел
ге зектігімен, ізденімпаздығымен көп
тен дара болды. Өмірден жиған тә
жі рибесін өңірдің өркендеуіне, аудан 
әлеуетінің артуына, ауылдың гүлде
нуіне жұмсады. Бүгін ұрпақтарының 
ұйымдастыруымен тағылымды шара 
өтуде. Осындай атпал азаматтардың 
өнегелі өмір жолын біз өскелең ұрпаққа 
үлгі етуге тиіспіз. Мыхан Ерниязовтың 
ұрпақтары да атамыздың жолын қуып, 
елдің өркендеуіне әр салада қажырлы 
еңбек етуде. «Әке көрген оқ жонар, 
ана көрген тон пішер» деп қазақ бекер 
айтпаған. Сол елге еңбегім сіңсін, кіндік 
қаным тамған жерге маңдайымның 
тері де сіңуі керек» деген қағиданы 
қатаң ұстанған атамыздың ұрпақтары 
өңірдің өркендеуіне сүбелі үлес қосуда. 
Осындай тағылымды шарадан үлгі 
алған жастар ертең елдің ертеңіне 
аянбай еңбек етеді. Бүгінгі шараның 

өзіндік мәні бар дегенім де сондықтан, 
– деді Ғани Кенжеғараұлы.

Мұнан кейін жас та болса аймаққа 
белгілі жырау Марат Сүгірбай еңбек 
ардагеріне арнауын көпшілік алдында 
орындап, көрерменге көтеріңкі көңіл
күй сыйлады. Сондайақ қонақтар 
саябақтың ашылу салтанатына қа
тысып, қайраткер бюстінің алдына гүл 
шоқтарын қойып, құрмет көрсетті.

Айтулы шара Бұқарбай батыр 
ауылындағы мәдениет үйінде жал
ғасын тапты. Онда Мыхан Ернияз ұлы
ның өмір жолына арналған ғылы ми
танымдық конференция өтіп, «Сәу лелі 
ғұмыр» атты кітаптың тұсауы кесілді.

Аудандық мәслихат төрағасы 
Өмірзақ Елеусінов модераторлық 
жасаған конференцияда атпал аза
мат тың өмір жолы кейінгі буынға наси
хатталды. Жиында облыстық мәслихат 
төрағасы Наурызбай Байқадамов об
лыс әкімінің мерейтойға арнайы құт
тықтауын оқып, ұрпақтарына табыс 
етті. Сондайақ Қызылорда қаласы 
әкімінің құттықтауын қалалық арда
герлер кеңесінің төрағасы Сұлтанбек 
Тәуіпбаев табыстады. Мұнан кейін сөз 
кезегі әдеттегідей баяндамашыларға 
берілді. 

Филология ғылымдарының канди
даты Ғабит Әнешұлы «Сәулелі ғұ мыр» 
атты тың туындыны жазарда үлкен 
ізденіс болғанын айтады. Мем ле кеттік 
архивтен бастап жергілікті басы

лымдарда жарық көрген мақалалар 
да сүзгіден өткен, әсіресе ол бұрын 
«Күрішшілер» деп аталған қазіргі 
«Жалағаш жаршысы» газетінде тың 
мәліметтер барын тілге тиек етті. 

– ХХ ғасырдың 2040 жылдарын
дағы ең ауыр кезеңде ауылдық кеңес 
төрағасы, колхоз төрағасы қызмет
терін атқара жүріп, ел дамуына елеулі 
еңбек сіңірген Мыхан Ерниязұлы – 
өзі өмірден өткенімен, елге жасаған 
жақсылығы, игілікті істері мен ізгі лігі 
мол адами бітімболмысы ұмы тыл
маған, бірнеше буын ұрпақ ауыс
қанымен, ел аузында аңызға ай
налған адам. Оның 130 жылдық 
ме рейтойы қарсаңында көзін көріп, 
тәлімтәрбиесін алған жалағаштық 
ақсақалдармен пікірлестік. Барлығы 
«Елхалқына еңбегі сіңген, жақсы 
адам еді» деп еске алады. Тіршілік 
бар жерде күннің сәулесі өшпек 
емес. Қанша заман өткенімен, қоғам 
ауысқанымен, мынау жарық дүниемен 
қаншама адам қоштасқанымен, 
ЖерАнаға түсетін күн шапағы сол 
бәзбаяғы қалпы! Жапжарық, жып
жылы! Жақсы адамның жақсылығы 
да күннің сәулесі сияқты мәңгілік! 
Өзі өмірден өткенімен, оның жасаған 
жақ сылығы, еткен еңбегі ұмытылмақ 
емес. Бүгін қалың оқырманға жол 
тартқан туындының атын «Сәулелі 
ғұмыр» деп қоюымыз да тегін емес. 
Мыхан Ерниязұлының да тау тұлғасы 

арада жылдар өткенімен, ел жадынан 
өшпеген. Оның айналасына түсірген 
жақсылық сәулесі күн өткен сайын 
жарқырай түсіп, бірнеше буын ұрпақ 
үлгіөнеге алып, бет түзер тұғырлы 
тұлғаға айналды. Тектілік – адам 
бойындағы асыл қасиеттердің ұр
пақтанұрпаққа рухани сабақтас
тықпен берілуі. Ол кездейсоқ қалып 
таспайды, дүниетанымдық, діл дік, 
психологиялық бейімділік те қан 
арқылы беріледі, әрине отба  сын
дағы тәрбиенің де орны ерекше. 
Өткен ғасырдың алғашқы жарты
сында Мыхан Ерниязұлы ел басқа
рудағы қабілетімен, жерсуды, ша
руа шылықты жақсы білетінімен, 
жаңа  шыл дығымен көзге түссе, арада 
бір ғасыр өтпейақ ата бойындағы 
осын дай қасиеттер ұрпақ қанында 
ойнап шықты, – деді ол. 

Айта кетейік, Мыхан Ерниязұлы 
1893 жылы Перовск уезі Байзақ 

болысы №7 ауылда (қазіргі Жа
лағаш ауданы Бұқарбай батыр 
ауылы) дүниеге келген. Ауылда 
алғаш қылардың бірі болып сауат 
ашу мектебінен білім алған ол кейін 
ел басқарып, Сыр өңірінің дамуына 
сү белі үлес қосты. Әкесі Ернияз 
ақылпарасаты мол, адамшылықтан 
аттамаған, кісі ақысын жемейтін адал, 
әділ адам болған деседі. Осындай 
өнегелі отбасынан, текті әулеттен 
шыққан Мыхан Ерниязұлы ХХ 
ғасырдың 30 жылдарынан бастап ел 
басқару ісіне араласты. 

– Бұл ел өміріндегі ең ауыр 
кезең болатын. Алғаш колхоз 
төрағасының орынбасары қызметін 
атқарған ол 1933 жылы «Қызыл ту» 
ауылдық кеңесінің төрағасы болып 
сайланды. Осы қызметті 1938 жылға 
дейін атқара жүріп, ауыл өмірінің 
әлеуметтік дамуына, ел ішін жайлаған 
ашаршылықтан тұрғындарды аман 

алып қалуға ерекше үлес қосады. Оның 
ел басқарудағы ұйымдастырушылық 
қабілеті ескеріліп, 1938 жылы 
К.Маркс колхозының төрағасы (қазіргі 
Жалағаш ауданы Бұқарбай батыр 
ауылы) қызметіне тағайындалды. 1945 
жылға дейін осы қызметті абыроймен 
атқарды. Мыхан Ерниязұлының 
Сыр өңіріне күріш дақылын алғаш 
жерсіндірудегі еңбегі де ерекше. 
Алғашқы жылдардан бастап К.Маркс 
колхозының күрішшілері жоғары 
өнім жинап, мемлекет қамбасын 
астықпен толтыруда көзге түседі. 
Соның нәтижесінде күрішші Айымкүл 
Ізтілеуова Қазақ ССР Жоғары 
кеңесінің депутаты болып сайланды. 
Ол басқарған жылдары колхоз 
аудан көлемінде алдыңғы қатарлы 
шаруашылыққа айналды. 1939 жыл
дан партия мүшелігіне кандидат 
болған, – деді кітаптың авторы.

Жалғасы 2-бетте.

Алтын күздің нағыз берекелі шағы 
– егін жинау науқаны. Екі мәрте Со
циа листік Еңбек Ері атанған Ыбырай 
Жақаев егінші жастарға «Егінді өсіре 
білуің – ең алғашқы асуды алуың, ал 
өнім ді ысырапсыз жинап алуың – ха лық
қа тартқан асылың» деп бекер айтпаған. 

Қырманға келген бойда білек сыбана 
жұмысқа кіріскен «Сәрке батыр» шаруа 
қожалығы жұмысшыларының заманауи 
аппарат арқылы жоңышқадан тұқым 
дайындап жатқанын байқадық. Егіншілер 
биылдыққа өнімнің соңғы гектарларын 
жинап жатқанын айтады. Шаруа 
адамдарының жұмысын жеңілдетер 
басты құралы заманауи техника 
екені даусыз. Себебі адам шамасы 
жетпейтін жұмыстардың біразын ар
найы аппараттардың көмегімен еңсе
реді. Бұл шаруа қожалықта  күріш 
тазалайтын заманауи аппарат тар 
да баршылық. Егін орағына 3 класс 
комбайн, күріш тұқымдарын жи науға 
2 «Макдон» жаткасы және 2 «Енисей» 
жаткасы, 1 «Енисей», сонымен қатар 3 
ХТЗ тракторы жұмылдырылған. Олар 

Күрішпен кірісін еселеген

Жаз бойы бапталған 
күрішке орақ салу жұмыстары 
да аяқталуға жақын, бірақ 
егіс басындағы қызу еңбек 
әлі басылған жоқ. Аудан 
іргесіндегі «Сәрке Батыр» 
ЖШС ұжымы да дала 
жұмыстарын бірыңғайлапты. 
Кешегі аптада жолымыз түсіп, 
қырмандағы жүріп жатқан 
қызу жұмыспен, биылғы 
егін шаруасының жайымен 
таныстық. Дала дарабоздары 
биыл да саланы оң нәтижемен 
қорытындылайтын сыңайлы.

күніне 9095 тонна тұқым дайындауға 
қауһарлы. Ка на далық алып аппаратты 
алғалы мұндағы өнімге сұраныс артып, 
шаруа шылық шаруасының ширауына 
айтар лықтай қолғабыс болған. 

 «Сәрке батыр» шаруа қожалығында  
алқаптың  950 гектарын  «Лидер» сұры
пындағы күріш өнімі құрайды. Сонымен 
қатар 360 гектарын жоңышқа, 200 
гектарын бидай өнімдері алып жатыр. 
Шаруашылықтың өнімдері қашанда 
халықтың сұранысында. Қыркүйектің 
5не күрішке орақ салған ұжым қазір 
науқанды қорытындылауға жақын.  Бас 

аграном Қанат Демесіновті әңгімеге 
тартып, биылғы өнімнің шығымы 
жайында бірқатар сауал жолдадық.

– Биыл жер ылғал болғандықтан 
бастапқы  кезде шаруашылық жұмыста
рымен айналысу қиын болды. Со нымен 
қатар күріш кеш пісіп,  межелеген 
уақыттан кешігіңкіреп тұрмыз. Алайда 
күріштен алатын ор таша өнім жоғары 
болып отыр. Нақтырақ айт сам, дәл 
қазіргі уақыттың өзінде орташа өнім 
55 центнерді құрайды. Алдағы уақытта 
межелі өнімге қол жеткізбесек, одан 
төмен астық жина май тын сияқ ты мыз. 
Әрине соңғы жылдары су тап шы лығы 
шаруалардың бі разын титықтатқаны 
анық, бі рақ біз де қол қусырып отырмай, 
бұл мә се лемен біршама күрестік. Енді 
осымен науқан жұмыстарын абы рой 
мен аяқтап, келер жылдың да жос пар лы 
жұмысына қадам басамыз. Бас ты сы, 
еткен еңбек далаға кеткен жоқ, соған 
шүкір дейміз, – дейді «Сәрке батыр» 
ЖШС  бас аграномы Қанат Демесінов. 

Күз – мереке мен берекенің, ырыс 
пен несібенің жемісін көретін, таутау 
болып үйілген мына астықтарды қам
баға толтырып құятын  мезгіл. Бұл 
тек ауданымызда емес, жалпы ел
дегі халық ахуалын көтерер маңызды 
уақыттардың бірі болып табылады. 
«Еңбек етпесең, елге өкпелеме, егін 
екпесең, жерге өкпелеме» дегендей, 
ша руа қожалығындағы жұмысшылар 
таң бозарғаннанақ егістікке бет алып, 
ты ным сыз еңбек етуден шаршамайды. 
Жаңбыр жауатын уақытқа жеткізбей, 
егінді жинап алу үшін шаруа адам
дары жұмысын барынша тезде туде. 
Тіпті біз барған шақ түскі ас уақы тына 
сәйкес келсе де, шаруа адам дары 

де мал мастан шаруашылық жұмыс
тарын ширатуда. «Біз түрегеліп ішіп 
кете беруге үйреніп қалғанбыз ғой, 
сен дер отырып, ішіп алыңдар» деп қо
нақ жайлық танытты. Иә, қонақ келсе 
әрқашан дастарханды жайнатып тастау 
халқымыздың қа нында бар қасиет емес 
пе? Бірақ біз де асқа қарамай, еңбек 
адамдарымен сұхбат құруға асықтық.

Шаруашылық бүгінде 120ға жуық 
ауыл тұрғынын жұмыспен қам тып 
отыр. Күніне 3 мың центнерден аса ас
тық түсіріп отырған 4 өндіріс брига дасы  
бұйырса, биыл науқанды оң нә ти жемен 
қорытындыламақ. Шаруа қожа лы ғын
дағы жұмысшылардың да еңбегі зор.  
Өз басым осылай  ерінбей еңбек етіп, 
адал маңдай термен тірлік етіп жүрген 
жандардың бәрін де еңбек адамы 
деп білемін. Күнкөрістің қамын жасап, 
тіршіліктің күйбеңінен қолы босамайтын 
еңбекқор жандарға деген қоғамның 
құрметі де ерекше болары сөзсіз. 

Биыл шаруашылықта техни ка дан 
мәселе болмаған. Себебі шаруа шылық 
базасы толық заманауи соңғы үлгідегі 
техникалармен жарақталған. Ал мұның 
еңбек өнімділігіне де оң әсері болатыны 
айтпаса да белгілі.  

Айта берсек, шаруашылықта тың 
жаңалықтар жетерлік. Қуантарлығы, 
оның барлығы еңбек өнімділігіне, өнім 
сапасына айтарлықтай оң әсер еткен. 
Аяқ су мәселесі күрделенген шақта 
күріштен мол өнім алу екінің бірінің 
қолынан келе бермесі анық. Бізді осы 
мақсатқа нәтижелі еңбек еткен дала 
дарабоздарының қолға алған жобалары 
қызықтырды. 

Ақнұр АлтынБеК

Заманауи бағытта салынған сауда үйі аудандағы ірі сауда 
нысандардың біріне айналмақ. Бұл нысанда  киімкешек, аяқкиім 
тауарлары қарапайым халыққа қолжетімді бағада ұсы нылады. 
Нысанда жалпы  15 жаңа тұрақты жұмыс орн ы ашылған. 

Жалпы алаңы 400 шаршы метрді құрайтын «Мега Планета» 
сауда үйінің иесі – жеке кәсіпкер Назым Әбдібәкірқызы. Бұл 
жобаның құны 97 млн теңгені құрайды. Оның ішінде 50 млн теңге 
«Микробизнес Қызылорда» бағдарламасы аясында «Қызылорда 
өңірлік инвестициялық орталығы микроқаржы ұйымы» ЖШС 
арқылы жеңілдетілген пайызбен қаржыландырылған. 

Назым Тоқтамысова бұған дейін ауданда 2 балабақша ашқан 
болатын. Соның арқасында ауданның 40 тұрғынын жұмыспен 
қамтығанын айтады. Кәсіпкер қаншама адамды жұмыспен қамтып, 
кірісін еселеп, ауданның көркеюіне де үлес қосып келеді. 

– Бұл сауда үйін 3 жылдан бері жоспарлағанбыз. Бірақ ашы
луы бүгінге бұйырған екен. Мен өзім 1995 жылдан бастап кәсіппен 
айналысамын. Біздің кез жоқшылық уақыты болғандықтан басында 
қиындықтар көп болды, сауданы пойыздан бастадым. Қасыма екі 
баламды ертіп алып, 5 пойызға кезекпен шығып, күріш сататынмын. 
Еңбектің наны тәтті деген осы шығар, міне, жемісін көрудемін, – 
дейді кәсіпкер. 

Айта кетейік, ауданда жыл басынан бері 3294 кәсіпкерлік 
субъек тісі тіркелген. Өткен жылдың тиісті кезеңімен салыстырғанда 
6,8 пайызға артқанын аңғарамыз. Оның ішінде нақты жұмыс жасап 
тұрғаны 223 бірлікке немесе 7,7 пайызға көбейген. Қарап отырсақ, 
аудан тұрғындарының кәсіппен айналысу деңгейі жоғарылап келеді. 
Жыл басынан бері  ауданда 2 млрд 814,1 млн теңгені құрайтын 111 
жоба қаржыландырылып, 136 адам жұмыспен қамтылған. Бұндай 
жобалар ауданның көркеюіне үлкен қосуда. Бір жағынан жұмыссыз 
жүрген тұрғындар да жұмыспен қамтылуда.

Ақнұр БОлАтҚыЗы

Жаңа жоба 
жұмысын бастады

Мемлекет басшысы Қасым-Жомарт тоқаев «Біздің өңірде, 
елімізде кәсіпкерлік саласының дамуына үлкен серпін беріп, 
мемлекеттік бағдарламалар арқылы жеке кәсіпкерлер жаңа 
жобаларды іске асырып, тұрғындар тұрақты жұмыспен 
қамтылуы керек» деген болатын. Осы тапсырмалардың 
орындалуы бағытында бүгінде көптеген жоба атқарылып, 
ауданның әлеуеті артып, Жалағаштың жаңа келбеті қалыптасып 
келеді. Күні кеше аудан халқына қолжетімді бағада тауарларын 
ұсынатын «Мега Планета» атты тағы бір сауда үйі жұмысын 
бастады. нысанның ашылуына аудан әкімінің орынбасары 
Әліби Байнахатов пен бірқатар ел ағалары қатысты.

Ғибратты ғұмыр ұрпақ 
жадында жаңғырды

Бұқарбай батыр ауылына бұған дейін де жолымыз түскен. Бірақ бұл жолғы 
сапарымыздың мәні бөлек. есімі аймаққа мәлім Мыхан ерниязовтың 130 жылдық 
мерейтойы атап өтілуде. Жалпы Жалағаш жұрты өткенін ұлықтап, өшкенін қайта 
жаңғыртуда салтынан жаңылған емес. Бүгін ғибратты ғұмыр иесінің тағылымға толы 
өмір жолын өскелең ұрпаққа насихаттау мақсатында өтіп жатқан шара бұл сөзімізді 
қуаттайды.

Байқау

Брифинг

Сыр өңіріне белгілі қайраткер, 
еңбек және тыл ардагері Мыхан 
Ерниязұлының 130 жылдық мерейтойы 
қарсаңында ұлттық спорт дәріптеліп, 
республикалық түйе палуандар сайысы 
мен ат бәйгесі өтіп, шабандоздар көкпар 
тартты. Алғашқы күні түйе палуандар 
сайысынан бастау алған тартысты 
жарысқа өз өңірлерінің жеңім паздары 
қатысып, мықтылығын дә лел деп бақты.

Ұлттық спорттың төресі саналатын 
қазақ күресінен бастау алған дода тар 
тысты да қызықты өтті. Бозкі лемде 
белдескен кіл мықтылар ара сынан рес
публикалық жарыстың жеңімпазы, Қы
зылорда облысының па луаны Еламан 
Ерға лиев қарсылас шақ келтірмеді. Ол 
3 млн теңгенің сер ти  фикатын иеленді. 

Ал ақтық мәреде сүрінген Нұрым 
Сәлімгерей ІІ орынға жайғасып, 1 млн  
500 мың теңгеге ие болды. Қола ме даль 
мен 500 мың теңге сы йа қыға Мақсат 
Исақабылов лайық болды. 

Ұлттық спорт ойындарының бір түрі  
– бәйге, шабан доз дар жарысы. Жылқы 
болған жерде бәйге де бар. «Ат – ер 
қанаты, жан серігі» деп текке айтылмаса 
керек. 

«Жылқы – малдың патшасы, 
Малдан да қымбат ноқтасы.
Қасиетті сол өңір. 
Бұрылса егер атбасы. 
Аттың басы тегін жерге бұрылмайды, 

текті өңірге бұрылады» демекші, ұлылы
ғымыздың белгісі болған ұлттық спорт 
Бұқарбай батыр ауылында жалауын 
тікті. 

Айтулы аламанға арнайы Жетісу 
өңірі мен Арқадан, батыс пен шығыстан 
батыр атындағы ауылға атбасын бұрған 
100ден аса сәйгүлік арасынан өзара 
мық тылар анықталды. Бәйгеге қатысқан 
ат тардың ішінде бұған дейін талай бәй
гені қанжылап, дүбірлі додаларда сы 
налып, қалың шаңның ортасында ша  ша
сына шаң жуытпаған жүйріктер де бар.  

Дүбірлі дода құнан, тоқ, аламан 
бәйге болып үш топқа бөлінді. Жарыс 
құнан бәйгеден бастау алды. Атқан 
оқтай зулаған 34 сәйгүлік атшабарды 
шаңға көмді, 12 шақырымға шапқан 
шабандоздар бірінен бірі өтеді. 

Адамның делебесін қоздыратын мұн
дай ат жарыстар ұлттық спорты мыздың 
қайталанбас үрдісі екенін дә лелдеп, 
алғашқы айналымның да шаңы көрінді. 

«Төрт тұяғын тең басып келе жатты,
Тасқа басқан тарихтың таңбасындай. 
Шабандоздың төбесі көрінеді, 
Жазықта жалғыз тұрған тау басын

дай» демекші, желмен жарысқан сәйгү
лік тердің ішінен алғашқы болып мәреге 
Алматы облысы Жамбыл ауданының 
тұрғыны Ерғали Жетпісовтың Абзал 
Тұр    ғанбек тізгіндеген «Лазер» атты 
сай   гүлігі жүйріктігін танытып, бірінші 
бо лып мәре сызығын аттады. Ол 
ұйымдастырушылар тара пынан «HYUN

DAI I30» маркалы автокөлігін жеңіп алды. 
Ал Астана қаласынан келген Нариман 
Оразбаевтың «Жезқара» атты күрең
қасқасы мәре сызығын екінші болып 
кесіп, 2 млн теңгеге ие болса,  үшінші 
орынға Алматы облысы Іле ауданынан 
келген Жанқойлықовтар әулетінің «Жел
күрең» атты тұлпары тұрақтап, оған 1 
млн теңге  ақшалай сыйақы та бысталды. 
Астанадан келген Олжас Нұрбектің 
Хамза Амангелді тізгіндеген «Сиетл» 
тұлпары мәреге төртінші болып келіп, 
500 мың теңге қаржылай сыйақымен 
марапатталса, Алматылық «Көгершін» 
атты торы сәйгүлікті тақымдаған Болат 
Әбдукәрім бесінші орынды еншілеп, 
300 мың теңге қаржылай сыйақыға ие 
болды.

Бұдан әрі ат жарыс 20 шақырымдық 
тоқбәйгеге ұласты. Аттың тісіне де, 
түсіне де, жасына да қарамайтын бұл 
бәйгеде 44 тұлпар бақталасты. Жи
налған жұрттың делебесiн қоз дырып, 
қиқулаған дауыстар атшабарды бой
лай шапқан шабандоздарға шабыт 
берді. Бұл бәйгеде Алматыдан келген 
Ғалымжан Нұрбаевтың Болат Әбдукәрім 
тізгіндеген «Боец» атты жүйрігі топ 
жарып, «HYUNDAI SANATA» автокөлігін 
иеленсе, Астана қаласынан келген 
Нариман Оразбековтың «Карсон» атты 
тұлпары екінші орынға жайғасып, 2 млн 
теңге сыйақымен марапатталды. Ал 
Алматы облысы Балқаш ауданының 
«Қаршыға» атты тұлпарын тақымдаған 
Бекарыс Бибосын мәрені үшінші кесіп, 
1 млн теңге сыйақыны еншілесе, Абай 
облысынан келген Мейрамбек Әлім
жанның «Найзақара» атты жүйрігі 
мәреге төртінші жетті, ол да 500 мың 
теңге қаржылай сыйақыға ие болды. Ал 
мәрені бесінші кескен ақтөбелік «Норд» 
есімді тұлпарды тізгіндеген Мансұр 
Ыдырысов жүлдегерлер қатарын 
толықтырып, 300 мың теңге қаржылай 
сыйақымен марапатталды. 

– Ат спортының қырсырын меңгеру, 
аттың құлағында ойнап, дүлдүл ша
бандоз болу – кез келгеннің қолынан 
келе бермейтін іс. Осыдан бір ай бұрын 
Сыр елінде дүбірлеген дода болады 
дегенді ести салысымен, атымызды 
дайындап, қатысуға бел будық. Бұл 
– «Боец тың» екінші бәйгесі. Алғашқы 
бәйгесі Талдықорған қаласында 
өтіп, одан да жүлделі бірінші орынды 
жеңіп алған болатынбыз. Тұяқ тұяқты 
жібермейді. Қаншама чемпионаттарды 
басып озып, жеңіске жеттік. Осы салада 
жүр геніме 32 жыл болды. Бүгінгі бәйгеде 
59шы көлігімді еншілеп жатырмын. Осы 
уақытқа дейін талай үлкен жүлделі 
бәйгелерде жеңіске жетіп келемін. Менің 
басты мақсатым – осы ат спортын одан 
әрі дамытып, болашақта ұрпақтанұр
паққа жалғастырып, немерешөбе ре
леріме мұра қылып табыстау, – дейді ат 
иесі Ғалымжан Нұрбаев. 

«Той қызығы соңында» демекші,   
аламан бәйгеге де кезек келді. «Жүзден 
жүйрік, мыңнан тұлпар» атануды мақсат 
еткен шабандоздар 30 шақырымдық 
аламан бәйгеде бақ сынады. Көпшілік 
асыға күткен бәйгеге 25 ат қосылып, 
15 айналым бойынша жарыс жолына 
шықты. 

Дөненінде шауып келген Жұмыртұяқ,
Аламанды жарып келген Жұмыртұяқ.
Жетісу облысының қоржынына,
Талай жүлде салып берген Жұмыртұяқ.
Мараттай ағамыздың бақ жұлдызын,
Өшпестей жағып берген Жұмыртұяқ.
Марландай атбегінің арнамысын,
Құлатпай алып келген Жұмыртұяқ. 
Жеті жастағы Хамзадай шабандозға,
Үш жасында шабыт берген Жұмыртұяқ.
Дөненінде алдына қара салмай,
Біраз атқа бағыт берген Жұмыртұяқ. 
Қазақтың қолында өскен қол тумасы, 
Алты Алаш тауып берген Жұмыртұяқ.
Жүз тұлпар аламанға қосылса да,
Шоқ жұлдыздай ағып келген Жұмыр тұяқ.
Аламан бәйгеде жүргізуші осылай 

жыр арнаған һас тұлпар бас жүлдені 
ие леніп, «Toyota Highlander» автокөлігін 
жеңіп алса, Алматы облысы Қарасай 
ау  данынан келген Аңсар Арыстанбек 
тақымдаған Елбасы кубогын иеленген, 
бағы мен бабы келіскен сәй гүлік 
«Мамайқара» есімді жүйрік екінші 
орынды иеленіп, «Hyundai Sanata» 
автокөлігінің кілтін иеленді. Алматы 
облысы Іле ауданынан келген Абзал 
Тұрмыс тақымдаған Жанқойлықовтар 
әулетінің «Тұмар» атты тұлпары Қа
зақстан чемпионатында тоқбәйгеден 
бас жүлде иеленсе, араға бір апта 
салып аламан бәйгеден  үшінші 
орынды еншілеп, 2 млн теңге ақшалай 
сыйақының жеңімпазы атанды. Төртінші 
орынға Астана қаласынан келген Әлихан 
Қайыр жан тақымдаған «Бақторы» тұ
рақтап, 1 млн теңгені еншілесе, Ақтөбе 
облысы Қобда ауданынан кел ген 
Әлихан Сайлауғали «Самұрық» есімді 
сәйгүлікті тақымдап, бесінші болып мәре 
сызығын кесті, жүлдегерлер қа  тарын 
толықтырған оған да 500 мың теңге 
табысталды. 

Жексенбі күні шара Сыр сәйгүліктері 
ғана қатысқан аламан бәйгемен 
жалғасты. Бәйгеге арғы басы Арал, бергі 
басы Жаңақорғаннан 22 тұлпар қатысып, 
шабандоздар бақ сынады. Бірінші 
орынды Жанасыл Бекболат есімді 
шабандоз тізгіндеген «Ақкөз» есімді 
тұлпар иеленіп, «HYUNDAI І20»  маркалы 
автокөлігін ұтып алса, екінші орынға 
Арал ауданы Қызылжар ауылынан 
келген Шынтас Серікбай тізгіндеген 
«Золотой» есімді тұлпар тұрақтап, 2 
млн теңге қаржылай сыйақыны иеленді. 
Үшінші орынды Арал ауданының Ақай 
ауылынан келген Нұрым Жалғасалиев 
тақымдаған «Көгершін» есімді жүйрік 
жеңіп алып, иесіне 1 млн теңге бұйырды. 
Ал мәрені төртінші кескен «Ақбөкен» 
есімді арғымақты тізгін деген Әсет 
Кенжетайұлы 500 мың теңге ақшалай 
сыйақымен марапат талды. Бесінші 
орынға Қазалы ауданы Абай ауылынан 
келген Дінмұхаммед Тәңірбергенов 
тақымдаған «Спартак» есімді сәйгүлік 
тұрақтады. Жүлде қоры – 300 мың теңге. 

– Жылқыны бағып, баптап, бәй
геге қосу да – үлкен өнер. Өнер бол
ғанда да қанға сіңетін қасиет. Асқан 
қызығушылықпен жылдар бойы ден 
қойып үйренбесе, сырын оңайлықпен 
аша алмайтын ғылым. Менің са ла ға 
келгеніме екі жыл ғана уақыт болды. 
Десек те менің әкем, атам осы салада 
елеулі қызмет етіп, ат баптап, талай 
бәйгелерде жүлделі орын иеленген. Әке 
жолын қуып, мен де осы салаға келдім. 
«Ақкөзді»  былтыр Тараз қаласынан 
сатып алып, биылдан бастап бәйгеге 
қосқан болатынбыз. Бүгінгі жарыс –  
«Ақкөздің» биылдыққа қосылған үшінші 
бәйгесі. Жуырда Қызылорда қаласында 
сәуір айында үлкен ас беріліп, бәйге өтті. 
Сол бәйгеден «Ақкөз» жүлделі І орынды 
иеленіп, алғашқы темір тұлпарды ұтқан 

болатын. Бүгінгі жүлде – екінші көлігіміз. 
Алда бір аптадан кейін өтетін сабантойға 
қатысуға ниеттіміз, – дейді атсейіс 
Мақсат Мейрамбекұлы.

Тартысты бәйгеден кейін шара 
қазақтың қанына сіңген қасиетті, 
дәстүрлі ұлттық ойыны көкпарға ұласты. 
Ойында жі гіт тердің күшжігері, төзімділігі, 
ба тылдығы мен ептілігі сынға түсті.  
Ұлттық ойындарды дамытып, жастар 
арасында насихаттау мақсатында 
ұйым дастырылған жарысқа ауданға 
қа расты ауылдардың ат құлағында 
ойнай тын білекті де жүректі 100ге тарта 
ша бандозы қатысты. Мыхановтар әу
летінің ұйымдастыруымен тартысты да 
қызықты өткен ұлттық ойында салым 
салған шабандоздар ақшалай сыйа
қы иеленіп, Мәдениет ауылынан «Ге
лендваген» есімді тұлпарымен қатысқан 
Самат ағамыз «Нива» автокөлігінің иесі 
атанды.

Бәйге мен көкпардан хабар келсе, 
жолдың қашықтығына қарамай асығып 
келген жұрт ат дүбірі тұяқтан, ер дүбірі 
намыстан жығылмаған бәсе кеге толы 
бәйгенің куәсі болды. Шабандоздар дү
бірлі додада көрер менге ерекше қуа ныш 
сыйлап, жұртты жақсы әсерге бөледі.

Ақтоты еРЖАнҚыЗы

Ғибратты ғұмыр ұрпақ 
жадында жаңғырды

Иә, әдетте күз айларында суық 
тиюден асқынатын түрлі вирусты инфек
циялар бас көтереді. Соның бірі тұмау 
жұқпалы респираторлық ауруы белең 
алады.

Спикердің айтуынша, тұмау әдетте 
адамнан адамға күнделікті тұрмыстық 
қарымқатынастан бөлек, ауа арқылы да 
таралып, жұғатын көрінеді. Ауру жедел 
түрде басталып, бірқатар белгілерді 
береді. Бірнеше сағат ішінде дене 
қызуы 3940ºСқа дейін көтеріледі, бас 
айналу, әлсіздік, буындар мен бұлшық 
ет ауырсынуы пайда болады. Кейде 
бірнеше күнге дейін белгі бермеуі де 
мүмкін, әйткенмен бұл инфекциялар, 
әсіресе тұмау орталық жүйке жүйесін, 
жүрекқан тамырларын зақымдап, өкпе
нің қабынуына (пневмония) ұласып 
ке туімен өте қауіпті, оның соңы тіпті 
қайғылы жағдайларға да соқтыруы 
мүмкін. Сонымен бірге құлақтың инфек
циясы немесе бактериялық пневмония 
сияқты асқынуларға әкеледі. Демікпе, 
қант диабеті, қатерлі ісік және басқа да 
созылмалы аурулары бар науқастардың 

жағдайын нашарлатады.
Жасыратыны жоқ, қазір кез келген 

отбасы мүшелерінің бірекеуі тұмаумен 
ауыруда. Олардың арасында жедел 
дәрігерге жүгінетіндері мен өз бетінше 
емдом жасайтындары да бар. Бірақ 
өздігінен емделу өте қауіпті. Тұмаумен 
ауырып, ем іздеп күрескенше, алдын 
алған, вирусқа қарсы екпе алған 
әлдеқайда тиімдірек дейді мамандар. 

– Тұмауға қарсы емнің ең дұрысы 
– уақытылы вакцина алу. Тұмауға 
қарсы екпені жыл сайын осы уақытта 
жүргіземіз. Вакцинаны эпидмаусым бас
талмас бұрын иммунитет қалып тастыру 
үшін енгізу керек. Аудандық ауруханаға 
3 555 доза тұмауға қарсы вакцина 
келді. Тәуекел тобына кіретін тұрғындар 
оны тегін алады. Нақтырақ айтсам, 
созылмалы ауруы бар балалар мен 
ересектерге, медицина қызметкерлеріне, 
мектеп интернатындағы оқушыларға, 
балаларға, мүгедектерге салынады. 
Қалған азаматтар емханалар мен жеке 
ұйымдарына жүгіну арқылы өз есебінен 
вакцинациялана алады. Есте сақтайық, 

уақытылы екпе алу еңбек ұжымында 
аурудың таралу қаупін және ауруға 
шалдыққан жұмыс күндерінің санын 
азайтуға мүмкіндік береді. Бүгінге дейін 
2 798 аудан тұрғыны тұмауға қарсы 
вакцинаны қабылдады. Егу науқаны 
15 қарашаға дейін жалғасады, – дейді 
Индира Нағашыбайқызы.

Брифингте ақхалаттылар тұмау 
өршіп тұрған уақытта таза ауада жиі 
серуендеп, қолды сабынмен жууды және 
дезинфекциялық  заттарды қолдануды 
ұсынды. Бөлмені әлсінәлсін желдетіп, 
«С» дәрумені бар өнімдерді тұтынуды да 
ұмытпаған шарт. Ең бастысы, бойында 
тұмау белгісі бар адамдар өзгелерден 

оқшауланып, тез арада медициналық ем 
алуы қажет. Сол арқылы олар өзгелердің 
де денсаулығына кері әсерін тигізбейді.

Сонымен қатар тұмаудың алдын алу 
ережелері де бекітілген. Мәселен, эпи
демиялық маусым басталғанға дейін 
тұмауға қарсы екпе алу, адамдар көп 
жиналатын жерлерде және қоғамдық кө
лік терде болу уақытын қысқарту, түшкіру 
немесе жөтелу сияқты ауру белгілері бар 
адамдармен тығыз байланыста болудан 
аулақ болу, қорғаныс бетпердесін 
қолдану, қолды үнемі сабынмен жуу 
секілді ісәрекеттер қамтылған.

Жандос ЖАЗКен

2 798 тұрғын 
вакцина қабылдаған

Апта басында өткен брифингте аудандық аурухана бас 
дәрігерінің орынбасары Индира нағашыбайқызы тұмауға 
қарсы екпені қалай алуға болатынын егжей-тегжейлі айтып 
берді.

2022 жылдың 14 
жел тоқсаны Тұрғанов
тар әулеті үшін өте ауыр 
күн болды. Отбасының 
қос бәйтерегі Сәбит 
Бай ға раев пен Алтын 
Жаңа бергенова және 
ұлы Жансерік Тұрғанды 
то сын нан келген ажал 
орта мыздан алып кетті. 
Тағ дырдың басқа сал ған 
сынағына сабыр қыл
масқа пенде шіркінде не 
амал бар дейсің. Біздің қолымыздан келетіні – сағынышпен еске алып, жақын
дарымыздың рухына құран бағыштау.

Байғараев Сәбит Тұрғанұлы 1966 жылы 22 ақпанда Қаракеткен ауылында 
дүниеге келген. 19921995 жылдары Қаракеткен ауылдық байланыс бөлімінде 
монтер болып жұмыс жасады. 1996 жылдан бастап Қаракеткен ауылдық 
клубының меңгерушісі болып ауылдың, ауданның мәдениет саласының 
дамуына сүбелі үлес қосты. 20012006 жылдары Қорқыт ата атындағы 
Қызылорда мемлекеттік университетінде «Музыкалық білім беру» мамандығы 
бойынша білім алды. 2018 жылдан бастап Далдабай ауылдық клубының 
басшысы болып өзінің іскерлігімен, тың идеяларымен бөлісіп, абыройлы 
жұмыс атқарды. 

Ол басшылық жасаған жылдары ұжым аудандық мәдениет және 
тілдерді дамыту бөлімінің, облыстық мәдениет, архивтер және құжаттама 
басқармасының, Қаракеткен ауылдық округі әкімінің, Қазақстандық салалық 
мәдениет, спорт, туризм және ақпарат қызметкерлерінің кәсіптік одағы 
қоғамдық бірлестігінің алғыс хатына ие болды. мұндай марапаттан асқар тау 
әкеміз де кенде болмады. 

Жаңабергенова Алтын Барбосынқызы 1973 жылы 13 наурызда Ақарық 
ауылында дүниеге келген. 1990 жылы Қорқыт ата атындағы Қызылорда 
мемлекеттік университетіне «Бастауыш сынып» мамандығы бойынша оқуға 
түсіп, аталған оқу орнын 1994 жылы бітірді. Алғаш еңбек жолын Қаркеткен 
ауылында №114 орта мектепте бастауыш сынып мұғалімі болып бастады. 
2014 жылдан бастап мектеп директорының оқу ісі жөніндегі орынбасары 
болып абыройлы қызмет атқарды. Ол ұстаздық жолында жас ұрпаққа білім 
мен тәрбие берудегі қажырлы еңбегі, шығармашылық ізденісі және белсенді 
қызметі үшін марапаттан кенде болған жоқ.

2017 жылы Астана қаласында бастауыш сынып оқушыларына арналған 
олимпиада орталығының ұйымдастыруымен өткен пәндік олимпиада 
ойындарында оқушысы топ жарып, өзі үздіктер қатарында болды. 2017 жылы 
сапалы білім үдерісіне сіңірген ерен еңбегі мен қоғамның дамуына қосқан 
елеулі үлесі үшін ауданы әкімінің алғыс хатымен марапаттталды. 2018 жылы 
аудандық білім бөлімінің «Құрмет» грамотасымен марапатталды. 2019 жылы 
білім беру саласындағы шығармашылық ізденісімен қатар, «Алтын белгі» 
иегерін дайындаудағы қажырлы еңбегі үшін Астана қаласына облыстық 
кәсіподақ комитетінен жолдама алды. 2020 жылы «Үздік критериалды бағалау 
бойынша «Мектеп үйлестіруші – 2020» облыстық байқауының I кезеңінде 
жақсы жұмыс көрсеткені үшін алғыс хатқа ие болды. 2020 жылы облыстық 
кәсіподақ комитеті төрайымының «Құрмет» грамотасымен марапатталды. 
Ардақты анамыздың салада жеткен жетістігі мұнымен толастаған емес. қазір 
оның барлығын жаза берсек, бір еңбекке жүк болары анық. 

Тұрған Жансерік Сәбитұлы 2010 жылы 25 наурызда Қаракеткен ауылында 
дүниеге келді. 2016 жылы №114 орта мектеп табалдырығын аттап, білім 
алды. Түрлі жарыстарға қатысып, жүлделі орындар иеленді. Біліммен қатар 
спорттық жарыстарға белсене қатысып, облыстық жарыстардан жүлделі 
орындар иеленді. Сыныбында өте белсенді, озат оқушы болды.

Бір отбасында атаанасы және баласы бір күнде бақиға бет түзеді. Бұл 
Тұрғановтар әулеті үшін үлкен қайғы болды. Бірақ қолдан келер шара бар ма, 
сынаққа сабыр қыламыз. Асқар тау әкеміздің, ақжаулықты анамыздың және 
бауырымыздың ортамызда күліпойнап жүргені кеше ғана сияқты еді. Бүгінде 
ардақтыларымыздан айырылып қалғанымзға да жылға жуықтапты. Бақұл 
бол, ардақты әке, аяулы ана, жан бауырым. 

2023 жылы 22 қазанда сағат 12.00де Қаракеткен ауылы Қалмахан 
көшесі №10 үйде Сәбит Тұрғанұлы, Алтын Барбосынқызы және Жансерік 
Сәбитұлының жылдық асы берілетінін барша ағайынтуыс, құдажекжат, дос
жаранға хабарлаймыз.

еске алушылар тұрғановтар әулеті, ұл-қыздары

Жыл сырғыды сіздерсіз

Зымырап жатқан уақыт деген осы, ардақты анамыз, 
ақжаулықты әжеміз Бекзада Жүсіпалиеваның ортамызда 
жүргені кеше ғана сияқты еді. Аяулы әжеміздің бақиға 
бет түзегенінен бері де 40 күн өте шығыпты. Тағдырдың 
басқа салған сынағына сабыр қыл масқа шара жоқ. Енді 
ол жайында тек өткен шақ тармен естеліктер айтамыз, 
жанға бататыны д сол. 

Бекзада Жүсіпалиева 1939 жылы 5 мамырда 
Мәдениет кеңшарында туған. 19471957 жылдары Жа
лағаш кентіндегі бұрынғы Сталин атындағы мек тепте 
білім алды. 1968 жылдан КПСС мүшесі болды, аудандық 
тұрмыс қажетін өтеу комбинатында 1960 жылдан 
бастап тігін шебері болып жұмыс істеп, 1993 жылы 
зейнеткерлікке шықты.

Ол 1973, 1975, 1977 жылдары Жалағаш поселкелік 
Советінің депутаты болып үш рет сайланды. Қазақстан 
Компартиясы Жалағаш аудандық партия комитетінің 
ХХІVХХХІІ партия конференцияларында, яғни 9 рет аудандық партия комитетінің 
мүшесі болып сайланды. 1985 жылы Қызылорда облыстық XXIII партия 
конференциясына да делегаттыққа сайланған. Ардақты анамыз 19751989 жылдары 
аудандық социалистік жарыстың қорытындысымен 14 жыл бойына ауданның 
үздік тігіншісі атағына ие болды. 1981 жылы Қызылорда облысының «таңдаулы 
тұрмыстық қызметкері» атағына ие болса, 1982 жылы Облыстық «Еңбек Даңқы» 
кітабына аты жазылды.

Ардақты анамыз Социалистік жарыста жоспарлы тапсырмаларды үнемі асыра 
орындағаны үшін 1970 жылы 10 сәуірде «Еңбек үздігі», 1986 жылы 22 кыркүйекте 
«Еңбектегі озат жетістігі үшін» төсбелгісін кеудесіне тақты. Қазан революциясының 
70 жылдығына ұйымдастырылған жарыстың жеңімпазы ретінде КПСС Орталық 
Комитетінің, ССР Министрлер Советінің ВЦСПС және ВЛКСМ Орталық коми тетінің, 
Бүкілодақтық ХIX партия конференциясы қарсаңындағы социалистік жарыста 
жоғары еңбек жетістігіне жеткені үшін Қазақстан Компартиясы Орталық Комитетінің, 
ССР Министрлер Советі, Қазақстан ЛКСМ Орталық комитетінің «Құрмет» 
грамоталарымен марапатталды.

Жалпы Бекзада Жүсіпалиеваның саналы ғұмырында елге еткен еңбегін, жеткен 
жетістігін жаза берсек, бір мақалаға арқау болатыны анық. Ол отбасында жолдасы 
Өтеш Байдүйсенұлымен 6 бала тәрбиелеп өсірді, немерешөбере сүйді. Қазіргі 
таңда Бекзада әженің 13 немересі 16 шөбересі бар. 

Ардақты әжеміздің есімі жадымызда мәңгі сақталады, бақұл бол, аяулы ана, 
ақжаулықты әже, біз сізді сағынышпен еске алып, рухыңа құран бағыштаймыз. 
Жатқан жерің жайлы, топырағың торқа, иманың жолдас болсын. 

еске алушылар Байдүйсеновтер әулеті

Қырық күн өтті өзіңсіз

Осы орайда бөлімнің ұйымдастыруымен «Үлгілі үй» 
байқауы өтті. Байқауға ауданда орналасқан көпқабатты 
тұрғын үй иелері қатысты. Басты мақсат – тұрғын үйлерде 
өртті болдырмау. 

Аудан орталығында орналасқан Үркімбаев көшесіндегі 
көпқабатты үй тұрғыны Бағила Іздібаева «Үлгілі үй» 
байқауына белсене қатысып, жылу беру маусымында төтенше 
жағдайдың алдын алу мақсатында жүйелі жұмыс жасап, үздік 
нәтиже көрсеткені үшін бөлім бастығының алғыс хатымен 
марапатталды. 

Аудандық төтенше 
жағдайлар бөлімі

Қауіпсіздік 
қаперде болсын

Аудандық төтенше жағдайлар бөлімі 2023-
2024 жылдың қысқы жылу маусымына аудан 
аумағында орналасқан жеке жылу беру жүйелерін 
қолданатын көпқабатты және жеке тұрғын үй иелеріне 
құрылғыларды қауіпсіз пайдаланып, газбен уланудың 
алдын алу және тұрмыстық өрт қауіпсіздігін 
сақтау мақсатында, сондай-ақ басқа да төтенше 
жағдайлардың алдын алуда түсіндірме жұмыстарын 
жүйелі түрде жасап келеді.     

Таным

Бұл кісілердің өмірбаянын парақ
тап отырсақ, білім алуға, сол арқылы 
халқына қызмет етуге ұмтылғанын 
көреміз. Білім оларға өмірде тая
ныш, жаңа істерге бастаушы және 
тіршілігінде басты құрал болды.   

Ағайынға сыйлы, досқа адал, 
жанұяға жайлы болды. Артынан өне
гелі іс, өшпес із қалдырды. 

«Менің кім екенімді достарымнан 
сұра» демекші, жаны жайсаң адам 
туралы «Сырдың сырбаз Сақта ғаны» 
атты 2017 жылы шыққан кітапта жа
зылған оның достары мен заман
дас тарының естеліктерінен қысқаша 
баяндайық...

Сақтаған Райымбайұлы «Шым
бөгет» мектебін бітіргеннен кейін 
Алматы зоотехникалықветери нар
лық институтына оқуға түсіп, мал 
дә рігері мамандығын алады. Кешегі 
Аққұм совхозы бірнеше колхоздан 
құралған, соның бірі «Қазақстанның 
40 жылдығы» атындағы колхозда 
мамандығы бойынша еңбек жолын 
бас тайды. Сол кезде қатар жұмыс 
істеген адамдардың әңгімесіне қа
рап бұл уақыт мал дәрігері ісінің 
қырсырын меңгеру, тәжірибе жи
нау, іздену жылдары болғанын 
байқаймыз.

Институтта бірге оқыған жолдасы 
Қаһарман Табынбаев (марқұм бол
ған) – республикаға ерекше ең бек 
сіңірген, Қазалы, Жалағаш аудан
дарының құрметті азаматы: «Менің 
Сақтағанмен алғаш кездесуім ин сти
тут қабырғасында болды. Сақ таған 
мал дәрігері, Мақсұт Әбдіразақов 
екеуіміз зоотехникалық факультетке 
оқуға түстік. Осылайша студенттік 
өмір, мамандық алу жолындағы кезең 
басталып, жастық шақтың ең қызық 
та қымбат кезеңін бірге өткіздік.

Сақтаған мектепте жақсы оқыған, 
институтта да ең тәуір студенттердің 
қатарында болды. Көп оқитын, 
көп ізденетін. Әрине мен қазір бар 
уақытымызды кітапқа шұқшиып өт
кіздік десем, ешкім де сенбейді. 
Бірақ жас адам бәріне де үлгереді, 
ол ұйықтамауға, тамақ ішпеуге бар, 
бірақ өмірдің қызықтарын жіберіп 
алғысы келмейді. Сөйте тұра білім 
алуға, болашақ мамандығымыздың 
қырсырын меңгеруге тым құштар 
болдық. Әсіресе Сақтаған ғылымға 
бейім еді. «Жастық шақ – ерлік 
жасар шақ» деген ұлағатты сөз бекер 
айтылмаған екен.

1959 жылы зооветеринарлық 
ин ститутты бітіріп, мамандығымыз 
бойынша қатар жұмыс жасадық. 
Сақ таған қазіргі Аққұм ауылындағы 
«Қазақстанның 40 жылдығы» атын
дағы колхозда мал дәрігері болып 
жұмыс атқара бастады. Ол кезде 
бұл колхоз Тереңөзек ауданына 
қарайтын. Оның жұмысты жастық 
жігермен бастағанын, жақсы істе
генін білемін. Кейін мықты мал 
дәрігері болуы да институттағы көп 
оқы ғанының және осы колхозда көп 
ізденіп, тәжірибе алуының арқасы
ау деп те ойлаймын. Мен аудандық 
ауыл шаруашылық инспекциясында 
кіші зоотехник, бас зоотехник, қа
ракөл қой совхозында зоотехник қыз
меттерін атқардым. 

1963 жылдың қаңтар айында 
Сақтаған Қармақшы ауданының 
Ақжар совхозына мал дәрігері болып 
жұ мысын ауыстырды. Ақжар кейін 
құрылған совхоз, мал мамандарына 
сұраныс бар еді. Осы жерде аз 
уақытта Сақтаған өзін көрсете білді. 
Егер ұмытпасам қаңтар айының 
аяғында Ақжарға барды да, ақпан 
айында бас мал дәрігері болып қыз
меті көтерілді. Ол кезде қазіргідей 
тамыртаныстық, «команда» деген де 
жоқ, ешкім руын сұрамайды, нағашы, 
жиен, құдажекжат екеніне қарамайды. 
Кім жұмысты жүргізе алады, соған 
қарайды. Сондықтан болар, өткен 
ғасырдың 60жылдарынан бастап 
кешегі 80жылдардың ортасындағы 
тоқырауға дейін еліміздің эконо
микасы, ал бөліпбөліп айтсақ, өн
діріс пен шаруашылық, білім мен мә
дениет, медицина қатар өсті, соған 
орай адамдардың әлеуметтік жағ
дайы да көп жақсарды. Қоғам қатты 
дамыды, адамның өресі тез көтерілді. 

Сақтаған Ақжарда 5 жыл абы
ройлы қызмет етті. Өзі ақжарқын, 

жеке бас пайдасын ойламайтын, кімге 
де болса қолынан келген көмегін 
аямайтын, адамгершілік қасиеті мен 
ақылпарасаты мол адам қай жерде 
де сыйлы болады. «Өзі жақсы адамға 
екі кісілік орын бар» дейді атамыз 
қазақ.

Басқа да тұстастары Сақтаған 
ағаның ақжарқын адам екенін, жеке 
бас пайдасын ойламайтынын, адам
гершілігі мен ақылпарасатының 
мол   дығын, көп адамға көмегі тиге нін 
ай тады. Жалпы бұл кісідегі жақсы 
қасиеттердің негізі оның қарапайым
дылығында жатса керек.

Сейілбек Шаухаманов (марқұм 
бол ған) қоғам және мемлекет қай
раткері:

«Сақтаған Жанасбаевпен 1975 
жылы Жалағаш аудандық партия 
комитетінің екінші хатшысы болып 
жүрген кезімде қызмет барысында 
таныстым. Ол кезде ауданның мал 
шаруашылығына жетекшілік ететін 
едім. Жалағаш ауданында күріш 
шаруашылықтары өркендеп, айтар
лықтай табысқа жеткенімен, мал 
шаруашылығы артта қалып қойған 
еді. Осы саланы көтеруде мықты 
көмекші жігіттер керек болды, яғни 
істі кадр мәселесінен бастадым. 
Сонда мал шаруашылығының ма
ман дары Сақтаған Жанасбаев, 
Бал ғабай Имашев, Төлеген Аштан
баева лармен етене танысып, бірлесе 
жұмыс жасадық. Басқа да жігіттер 
білімділікпен, білгірлікпен қызмет етті, 
бірақ мен көбіне осы үшеуіне арқа 
сүйедім. Жұмысты жолға қою үшін кадр 
жасақтаудан бастап, материалдық
техникалық базаны нығайттық. 
Фер малардың жанынан мал емдеу 
пункттері, лабораториялар, азықты 
өңдейтін цехтар, мал бордақылау 
алаңдарын  аштық. Мал дәрігерлік
зертханалық жұмыс жолға қойылды. 
Ұйымдастыру жұмысын дұрыс жасай 
білудің, ықыласниеттің, уақытпен 
санаспайтын жанқиярлықтың арқа
сында жоғары дәрежеде жұмыс жа
салды. Бұрын көп көңіл бөлін беген 
мал шаруашылығын аяғынан тік 
тұрғыздық. Оның дәлелі – бес жыл
дықтың қорытындысы бойынша 
аудандық партия комитетінің бірінші 
хатшысы Қонысбек Қазантаев Со
циа листік Еңбек Ері атағына ұсы
нылды. Субъективті себептермен 
бұл марапат егесін таппады, деген
мен ауыл шаруашылығының, соның 
арқасында ауданның жоғары көр сет
кішке жеткенін ешкім жоққа шы ғара 
алмайды. 

Сақтаған, Балғабай, Төлеген және 
басқа да мамандар өздеріне берілген 
тапсырма мен қызметтік міндеттерін 
жаңашылдықпен, жанашырлықпен 
іске асыруға ықыласынтасымен кі
рі сіп, білімі мен тәжірибесін, іскер лік 
қасиетін көрсетті. Өздерінің мық
ты маман екендігін танытты. Сол 
кезде Сақтаған аздап қиналып жүр 
екен, оны тани білуім, сенім ар туым 
жігерлендіріп, қабілетқары мын арт
тырып, өзін көрсете білді. Көп ұзамай
ақ оны партия қатарына қа был дадық. 
Бірінші хатшы Сақтағанды көп біле 
бермейтін еді. Сонда мен: «Қонеке, 
бұл жігіт келешекте Жалағаштың 
Секесі болады», – дедім. Араға көп 
уақыт салмай сол айтқаным келді.

Менің бюрода айтқан сөзім 
періштенің құлағына шалынған бо
лар, 1979 жылы Сақтаған Жанас баев 
Жалағаш аудандық мал дәрігерлік 
станциясының бас дәрігері, яғни 
ауданның бас мал дәрігері болып 
тағайындалды. Ол жұмысты бірден
ақ дөңгелентіп жүргізіп кетті. Өзі 
істің қырысырын жақсы біледі, 
барынша еңбекқор, ізденгіш жан 
еді. Әсілі ақылды адам өмір бойы 
үйренеді, ал ақымақ адам басқаны 
үйретумен болады. Өмір даналығы 
бізге мынаны айтады: бүгін болатын 
істі ертеңге қалдырма, өзің жасай 
алатын нәрсе үшін басқаны 
мазалама, қажет емес нәрсені алма, 
ашжалаңаш жүрсең де кеудеңді биік 
ұста. Сақтағанның қиналып жүрген 
уақыты болды дедім, бірақ оның 
еңсесі, ұнжырғасы түскен жоқ, қандай 
тапсырма болсын уақытылы және 
тыңғылықты етіп бітірді және көп істі 
өз ақылымен, өз қолымен жасады. 
«Бақаның бақытынан сұң қардың 

соры артық» дейді халық даналығы. 
Бұл азаматтар сұңқар еді.

«Мың жолдас көп емес, бір дұшпан 
аз емес» деген де нақыл бар. Сақтаған 
Сәмит Далдабаевпен, Қа һарман 
Та бынбаевпен, Мақсұт Әбдіра за
қов пен, Ермақаш Тұрабаевпен дос 
еді. Бәрі де қатарынан шоқтығы 
биік, алғыр, «сен тұр, мен атайын» 
дейтін жігіттер. Олар қатар жүріп 
шаруашылықты, ауданды көтерді, 
мемлекеттің экономикасының, 
адамдардың әлеуметтік жағдайының 
жақсаруына қомақты үлес қосты. 
Адамның бағыты айқын болса, 
ойына алған істен қандай қиындықта 
да бас тартпаса, осы жолда неден 
болса да тайынбаса, алға қойған 
мақсатына жетеді. Демек санаң 
неге жетсе, соған қол жеткізесің. Ол 
үшін, әрине жағдайға қанық болуы 
мен жауапкершілік, істі жоспарлап 
алу мен межеден артық жұмыс істеу, 
өзіңдіөзің басқара білуің керек.

1985 жылдың күзінде Сақтаған 
Жанасбаев Аққыр совхозының ди
ректоры болды. Совхоз директорын 
ол кезде Қазақстан Компартиясы 
Ор талық Комитеті бекітетін, аса 
жауапты, жоғары лауазымды қызмет 
бо латын. Сақтаған жақсы директор 
бол  ды, одан кейінгі жылдарда ау
данда нәтижелі, абыройлы еңбек 
етті.

Адам өмірінде белгіленген мөл
шер де, қатып қалған заң да жоқ. 
Біз тағдыр дейміз, бәрі де Алла 
Тағаланың ісі. Ең бастысы, ар тыңда 
ұрпағың, өмірде ізіңнің қалуы. Сақ
тағанның жақсы ісі, оны жал ғас тырар 
ұлқызы бар. Осыған шүкіршілік 
етейік!». 

Садық Әлиев – Жалағаш ауда
нының Құрметті азаматы, аудандық 
ардагерлер кеңесінің төрағасы, «1985 
жылы Жалағаш аудандық ауыл ша
руашылық басқармасы бастығы қыз
метіне бекідім. Ол кезде Сақтаған 
Жанасбаев Аққыр совхозының ди
рек торы еді, ол жерге Төлегенов Ты
нарбайдан кейін барды. Бұл жылдары 
ауданда үш қой совхозы болды, онда 
100 мыңнан аса қой болды. Жалпы 
бұл шаруашылықтар Қызылды игеру 
үшін құрылған, кейін уақыт ағымына 
орай белгілі бір себептермен бұл 
мақсат жүзеге аспады.

Мен өзім Аққыр совхозының 
жұмысымен, кәсібімен, табиғи жағ
дайымен бұрыннан таныс адаммын. 
Совхозды Камал Бердәулетов аға
мыз өз қолымен құрып, дамытқан. 
Сол кісіден кейінгі директордың ке
зінде совхоз комсомол комитетінің 
хатшысы болып қызмет жолын бас
тадым. Шаруашылық негізі төрт түлік 
мал өсірумен айналысып, оның өнімін 
мемлекетке өткізеді. Жоспарлы эко
номиканың заңдылығымен жұмыс 
жасайды. Сондайақ мен Сақтағанды 
ертеректен, сол кезде Тереңөзек ау
данына қарайтын «Қазақстанның 
40 жылдығы» атындағы колхозда 
мал дәрігері болып жүрген жерінен 
білетін едім. Ол колхоз кейін біріктіру 
саясатынан соң Аққұм совхозы 
болды. 

Байқап отырсам қазіргі елге 
еңбегі сіңген адамдар жержерде 
еңбек еткен, партия органдары мен 
жергілікті атқарушы билік оларды 
қиын учаскелерге жұмсап, бір жағынан 
жұмысты жолға қойдырса, екінші 
жағынан өздерін шыңдап, жанып, өз 
мамандығының шебері ғана емес, 
жұмысты ұйымдастырушы, жетекші 
етіп шығарды. Сақтаған біздің ау
данға келер алдында Қармақшы ау
данында да өз мамандығы бойынша 
қызмет еткен еді. 

Жұмыс барысындағы қиындық 
пен күрделілік қызметкерді, басшыны 
қайраттандырып қана қоймайды, 
оның қабілетін, қасиетін танытады. 
1986 жылдың көктемі Сыр өңірінде 
қиын болды. Аспаннан бір тамшы 
жаңбыр тамбады деуге болады. 
Жалпы сексенінші жылдардағы та
биғи қиындықтың бұл ең күрделісі 
еді. Қызылқұмға шөп шықпады, қар 
ылғалымен шыққан көк күйіп кетті. 
Дәл қазіргідей «балапан басына, 
тұрымтай тұсына тартқан» заман 
емес, не нәрсе болса да ақылдасумен, 
көмекпен шешілді. Ауданда Қызыл
құмды жайлайтын Жаңадария мен 

Аққыр совхоздарының қой тү лігін 
Қарақұмға көшіру туралы ше шім 
қабылданды. Бірақ бұл істің иіні 
оңайлықпен түскен жоқ, қалып та сып 
қалған жағдай кедергі болды. Бұл 
кезде қой төлдеп қойған еді, аяқ
танбаған қозы көшке ілесе алмайды. 
Сонымен маусым айының ортасына 
дейін малды көшіруге ешқандай 
мүмкіндік болмады. 

Төл аяқтанып, бүкіл жұмысты 
бағдарлап, ісқимылды келісіп алып, 
енді көшіреміз деп отырғанда ой
ла маған жерден екінші қиындық 
келіп шықты. Шопандар Қарақұмға 
көшкісі келмеді, оны қиынсынды, 
бел гілі шопандардың өзі қойдың 
күйінің төмендеп кеткенін біле оты
рып, көшуге қарсылық білдірді. Мал 
айдаудың қиын болатынын біз өзіміз 
де жақсы біліп отырмыз әрі жауап
кершілігі тағы бар. Мал шығыны 
болса, партиялық жаза, қызметтен 
алыну былай тұрсын, мамандар мен 
бас шылар сотталып кетуі де мүмкін. 

Шопандардың әрқайсымен жеке
жеке сөйлесіп, қанша үгіттегенімізбен 
нәтиже шықпады. «Қызылқұмға те
реңдеп кірейік» дейді олар. Бұл 
уәж де құлаққа қонады. Бірақ жаз 
айларында Қызылқұмда қатынас 
тіпті қиын. Тереңдеп кірсек, ешқандай 
көлік жүре алмайды, дөңгелегі құмға 
кіріп кетеді. Әрі бұл істі аудан да ке
лісіп алу керек, ешкім бар жауап кер
шілікті өз мойнына алғысы келмейді. 

Міне, осы қиын түйіннен Сақтаған 
алып шықты. Жайлаудағы қарай 
шопандарды ыңғайына жинап алды 
да: «Егер Қызылқұмға тереңірек 
кіріп, осы жерді жайлаймын де
сеңіздер бар жауапкершілікті өз 
мойын дарыңызға аласыздар. Осыған 
тілхат бересіздер. Әрине, мамандар 
бірге болады, бірақ дәл қазіргідей 
қа тынас болмайды. Оны өздеріңіз 
де жақсы білесіздер», – деді. Ең 
дұрысы осы еді. Ауылшаруашылық 
бас қармасының бастығы ретінде 
мен түсінгенмен, аудандық партия 
комитеті, аудандық атқару комитеті 
бас шыларына, ертең бюроға бұдан 
басқаша түсіндіре алмас еді.

Осы жерде бір байқағаным Сақ
тағанның еңбек адамы алдында 
беделі жоғары, сөзі өтімді екен. Бұл – 
оңайлықпен келмейтін құрмет. Сенің 
қоғам жұмысына берілген, шаруаның 
жайын білетін, соған орай жұмыс жа
сайтын, өздеріне де жаны ашитын 
адам екеніңді білгенде ғана олар 
бас шыға риясыз сенеді. «Директор 
болып келгеніне бірақ жыл болды, 
қалай бедел жинаған» деп ойладым 
да қойдым.

Әңгіменің басында Қарақұмға 
мал көшіргенімізді айттым ғой. Дәл 
сондай қиындық болмағанымен, 
күзеуден қыстауға көшу, қыстаудан 
жайлауға көшу оңай шаруа емес еді. 
Ол ұйымдастыру шараларын, көп 
күшқайратты қажет ететін. Біле бер
мейтін, қажет етпейтін адамға бәрі 
оңай көрінеді. «Ойлы адамға қызық 
жоқ бұл жалғанда» деп ұлы Абай 
айт пақшы, білген адам көп ойланады, 
көп қиналады.

Білім мен тәжірибе күдікті туғы
зады, ал күдік ойлануды, ізде ністі, 
із  деніс жаңа білім мен тәжіри бені ту
ғызады. Бұл жерде мен Сақта ғанның 
шаруақорлығын, мал шаруашылығын 
көп білетінін, сонда да өмірі тыным 
таппай ізденетінін айтқым келіп отыр.

Сақтаған әзіл әңгімені жақсы ай
татын және сөзінің түбінде оймақ
тай ой жататын. Өте мәдениетті, 
со лай бола тұра көкейіндегісін тіке 
айтады. Қашанда да тура сөйлейді, 
күлтілбүлтіліңді білмейді. Тағы бір 
байқағаным өзімен теңдес адаммен, 
тіпті тікелей басшымен қалай сөй
лессе, қарауындағы маманмен де, 
шопанмен де солай сөйлеседі. 

Өзі де ешкімге жағымпазданбайды 
және басқаның да жағымпаздығын 
жек көреді. Ал өзі барынша ақкөңіл. 
Әйелі – Табынның қызы, содан 
әзілдесе береміз. Өзі преферансты 
ба  рынша мықты ойнайды, ешқа шан
да ұтылмайды. Содан жаңылыс тыру 
үшін жігіттер әңгіме, әзілге қарай 
ойыса береді.

Жалғасбек Аманов – «Сырдың 
сыр баз Сақтағаны»атты кітаптың 
авторы, журналист: Сақтаған Жа

нас баевтың биік тұлғасын тану үшін 
Қызылқұмға кіре берістегі Аққыр 
совхозынан бастап Жалағаш кен
тіндегі, Қызылорда қаласындағы за
ман дастарымен жүздескенде өткен 
уақыттың оларға тым қымбат екенін 
байқадым. Көкейіме «Адамдар сол 
кезді неге аңсай береді?» деген 
де сауал келді. Ол кезде теңдік 
болды, соғыстан кейінгі жылдары 
ке дейлік деген бәріне ортақ, сондай
ақ мүмкіндік те бірдей болды. Бас
шылардың өзі қарапайым тұрды, 
қажеттіліктің де қатаң этикасы бар 
еді. Олар жоғарғы және арнаулы оқу 
орындарында тегін оқыды. Барды 
місе тұтты, жоққа салауат етті. Мә
селенің мәні осында болу керек.

Дүниенің басты тұғыры ғана емес, 
жұмбағы да адам. Адамның келбеті 
мінезін танытады, бұл дегеніңіз ішкі 
болмысымыз, пиғылқұлқымыз. Кей 
адамдар кезіндегі кемшілігіне кел
генде сол кездегі саясатты, түрлі 
жағ дайды айтып ақталады, ал ойлы 
адам қашанда парасатқа жүгінеді. 
Сақтаған аға толқынға қарсы жүз
бегенмен, өз ойы, соған сәйкес іс
қимылы болған адам. Адам үшін ең 
асыл қасиет – оның ойы, ал ойдан 
туған әрекет қашанда мақсатқа жет
кізеді. 1968 жылдың сәуір айында 
ағамыз Жалағаш аудандық мал
дәрі герлік станциясына мал дәрігері 
болып келеді. Байқап отырсақ ол 
кісі осы жерде маман ретінде, аты 
үлкен әріппен жазылатын адам ре
тінде танылады. Кеңестің жүйенің 
бір ерекшелігі маманды от пен мұзға 
салып, құрыштай етіп шығаратын, со
дан кейін ғана жетекшілік, ұйым дас
тыру қабілеті мол болатын болса, 
жауапты қызмет беретін. Сақтаған 
Жанасбаев та осы жолдан өтті.

1979 жылы қараша айында Жа
лағаш аудандық малдәрігерлік стан
цияның бастығы, ауданның бас мал 
дәрігері болып тағайындалады. Аға
мыз осы қызметті 6 жыл, арада Аққыр 
совхозының директоры, аудандық 
табиғатты қорғау комитетінің төра
ғасы қызметтерінде болып,тағы 6 
жылдай атқарады.

«Ол кезде облыста 8 аудан мен 
қала бар, солардың ветеринарлық 
қызметін үйлестіріп отырамын.Сәкең
нің өз әріптестерінен орны бөлек еді. 
Ол кісінің жасы үлкен, тәжірибесі 
мол, сонымен бірге өте білімді еді. 
Мамандығына байланысты кітап
тарды, материалдарды іздеп тауып, 
соны оқып, бірбіріне салыстырып, 
егжейтегжейлі зерттейтін. Шыны 
керек кейде ғылым өмірмен үйлеспей 
жатады, ауылшаруашылығында өңір
лік ерекшелік тағы бар. Кейде «мына 
зерттеу еңбегі дұрыс екен», «мына 
жай шөлейтті аймаққа тура келмейді» 
деп айтып отыратын.

Егер адамның бойында қасиет 
мол болса, қарымқатынаста кіші
пейіл ділік, адамгершілік, парасаттық 
танытса, өмірде адал болса, қыз
метіне жанын салса, қоғамдық жұ
мысқа араласса, ол кісі көпшілік ара
сында сыйлы болады. Қазір адамды 
қалай бағалайтынын қайдам, біздің 
кезімізде бұл негізгі өлшем еді», 
– дейді сол кездегі Қызылорда об
лысының малдәрігерлік инспекция
сының бас инспекторы Пернебай 
Балкеев.

Ақиқат арабтың һақ сөзінен 
алынған, бұл – адам санасындағы 
тура жолды бейнелейтін ұғым. 
Ақиқатты анықтау, шындықты табу 
оңай емес, себебі әр қоғамның өз 
ақиқаты, оның кейінгі іздеушісі бо
лады. Біз білетін бір шындық Сақ
таған Жанасбаевтың Аққыр сов хо
зы ның экономикасын көтеруге, сол 
ауылдың мәдени, медициналық, 
адам дардың әлеуметтік жағдайын 
жақ сартуға қомақты үлес қосқан. 
1985 жылдың аяғында Сақтаған 
Жанас баев совхозға директор болып 
тағайындалған кезде шаруашылықта 
мал шығыны болып, содан оңала 
алмай жатқан еді. Араға бір жарым 
жылдай уақыт салып, 1987 жылдың 
көк темінде шаруашылықта 21 135 
саулық қой қоздап, 13303 қозы 
өсімге қалдырылады. Ал келесі жылы 
Аққыр совхозы төл алудан облыс тың 
алдыңғы қатарына шығып, кәсіп
одақтары облыстық кеңесі сыйлыққа 

Сақтаған Жанасбаев 1937 жылдың 20 қазанында Жалағаш ауданының Аққұм колхозында дүниеге келген. Әкесі Райымбай 
Құрбанұлы өткен ғасырдың басындағы сауатты адамдардың бірі болған. Колхоздастыру жұмысына, ферма басқарып, мал 
шаруашылығын өркендетуге қатысқан. 1954 жылы Аққұм ауылындағы «Шымбөгет» орта мектебін бітіріп, Алматы қаласындағы 
зоотехникалық-ветеринарлық институтына түсіп, оны мал дәрігері мамандығы бойынша бітіріп шығады. 1959 жылы тереңөзек 
ауданындағы «Қазақстанның 40 жылдығы» (кейін Аққұм совхозына бірікті) колхозына мал дәрігері болып жұмысқа тұрады. 1963 
жылы 31 қаңтарда Қармақшы ауданындағы Ақжар совхозына өз мамандығы бойынша қызметке ауысады. Осы жылы бас мал 
дәрігері болып қызметі көтеріліп, 5 жыл абыройлы еңбек етеді. 1968 жылдың 27 сәуірінен Жалағаш аудандық мал дәрігерлік 
станциясында еңбек етіп, 1979 жылы 28 сәуірде мекеме бастығы, ауданның бас мал дәрігері қызметіне көтеріледі. 1985 жылдың 18 
қазанынан 1989 жылдың аяғына дейін Жалағаш ауданының Аққыр совхозының директоры болған. 1989-1991 жылдары табиғатты 
қорғау комитетінің аудандық мекемесін басқарған. 1991 жылы 28 шілдеде аудандық мал дәрігерлік станциясының бас дәрігері 
қызметіне тағайындалып, осы қызметінен еңбек демалысына шыққан. Жұбайы нағима Жылкелдіқызы екеуі 4 ұл-қыз тәрбиелеп 
өсірген, олар түрлі салада еңбек етеді. 2003 жылы 11 қарашада (66 жасында) өмірден озды.

Сырдың сырбаз Сақтағаны

«Москвич» жеңіл көлігін береді.
«Мемлекетке ет, сүт, қаракөл 

елтірісі, жүн өткіздік. Сақтаған ғы
лымға бейім маман еді, ет өткізе 
ме, жоғарғы сортпен өткізеді. Мал 
бордақылау алаңында 150 жылқы 
байланып тұрады. Етке тоқты өткізе 
ме, оны дұрыстап жайдырып, семіртіп 
алады. Жүн өткізе ме, оның да сапасы 
жоғары болуы керек. Ең тәуір өнімді 
Аққыр совхозы берді, аудандағы мал 
шаруашылықтарының алды болды. 
Сақтағанның бастамасымен совхозда 
қой тұқымы асылдандырылды. Бұл 
асыл тұқымды қошқарды әкеліп, мал 
қашырым кезінде отарға қоса салу 
емес. Бәрі зерттеліп, ғылыми тұрғыда 
жасалады. Жорабек Еңсебаев деген 
ғалым екі жыл біздің үйде жатып 
еңбек етті», – дейді еңбек ардагері, 
республикаға белгілі сынықшы, 
Зайыр Жаңабаев (марқұм болған).

Сол кезде шопандар Балағали 
Кә рібаев әр жүз саулықтан 150, Сай
лау Ойнаров 140, Ділдәбек Мом беков 
125, Амандық Алпысбаев 120, Көшер 
Жақсымов 115тен қозы, жыл қышы 
Қуаныш Әлиев 100 биеден 80 құлын 
алды.

«Сақтаған Жанасбаевтың қо
ғам ға, мемлекетке сіңірген еңбегі 
неде?» дегенде біреулер сол кез
дегі көрсеткішті, екінші адамдар бас
шының жақсы қасиетін айтты. Негізі 
ол Сәкеңнің ұлттық құндылықтарды 
бойына сіңіруі (бұдан ақылпара
сатты көрінеді), қай қызметте болма
сын жұмысқа өзін жауапты сезінуі, 
қолынан келгенше адамдарға жақ сы
лық жасауы, жантәнімен қызмет етуі, 
ары таза, рухы бай болуында еді.

«Басшының тазалығы орта буын 
мамандарға қатты әсер етеді, өмірлік 
тәрбие береді. Сәкеңнің сөзі мен ісі, 
ойы мен жұмысы бір жерден шығып 
жатты, ойы анық, сөзі нық еді. Екі 
түрлі көзқарасты, екі түрлі баға 
беруді мен ол кісіден көргенім жоқ. 
Аға ұрпақ – ұлттық салтдәстүр мен 
мәдениеттен нәр алған алтын буын, 
қазақы қасиет бұл кісілердің бойында 
мол еді», – дейді Сәкеңнің ізбасар
шәкірті Тәңірберген Алыбаев.

Бар қасиеттің бастауын ол кісінің 
тектілігінен іздеу керек. Сәкеңнің інісі 
Шынберген Райымбайұлы – КазГУ
дің биология факультетін биохимия 
мамандығы бойынша бітірген ға лым. 
Оның жоғарғы оқу орнының сту
дент теріне арналған «Ғаламдағы 
адами даму» кітабы бірнеше рет 
ба сы лып шықты. Сақтаған ағаның 
жұбайы Нағима Жылкелдіқызы 30 
жылдай мектептерде ұстаздық етіп, 
еңбек демалысына шыққан ар да
герәже. Қыздары Қарлығаш Жа
ла ғаш аудандық музейінде қор сақ
таушы, Клара аудандық мек тепте 
бас бухгалтер, Лаура «Түр кістан» 
ӘКК» АҚда департамент дирек торы, 
ұлы Дамир бірнеше жыл мектеп
терде ұстаздық еткен, қазір жеке 
кәсіп керлікпен айналысады. Иә, жақ
сының ісі өлмейді және орнында бар 
оңалады.

Өнегелі өмірімен ұрпақтарына үлгі 
болған асқар тау әке, немерелерінің 
асыл қазынасы, өткен тарихы болған 
ардақты ата Жанасбаев Сақтаған 
Райымбайұлының қайтыс болғанына 
бүгін міне, 20 жыл болыпты. Артынан 
қалған жұбайы Нағима әже мен 
ұрпақтары балалары, немерешө бе 
релері арнайы ас беріп, құран ба ғыш
тап, Алладан марқұмның жатқан жері 
жайлы болып, топырағы торқа болып, 
жаны жәнаттық болуын тілейді!

Артында қалған балалары еске 
ала отырып, сағыныштарын төмендегі 
өлең шумақтарымен жеткізіп отыр.

Әкемді еске алу
Сағым ойнап тұрғандай көл бетінде, 
Сағынышым көңілді тербетуде.
Сұлулық пен жылулық бар еді, әке
Күліп тұрған жымиып келбетіңде.

Әке, сенің сағындым иісіңді
Күнкелбетің көңілге күй ұсынды.
Таң шуағы секілді мейірімдісің,
Сол шуақтың бойыма нұры сіңді.

Тұлғалы едің төрдегі төре сынды,
Әке, сенің сағындым кеңесіңді.
Артық адам өзіңнен көргенім жоқ,
Шынымды айтсам білгелі мен есімді.

Ашық еді, ақжарқын мінезіңіз,
Жазылмаған жүректің жыры едіңіз.
Сіз секілді жандардың дүниеде
Аз екенін, жан әке, білеміз біз.

Өзіңді іздеп бұл күнде сағынды елің,
Мінезге бай, шыдамды, сабырлы едің.
Өкінішім өмірден ерте өттің,
Қайғырдық та қайтейін тағдыр дедім.

Жігіт етіп жеткіздің ұлды ұяда,
Қанаттанған бұл күнде қыз қияда.
Өзіңізден үлгі алып өмір кештік,
Арман шіркін сүйреді бізді де алға.

Асыптасып білмеуші ең төгілуді,
Жұрт сыйлады ақжарқын көңіліңді.
Немерешөберелер келеді өсіп,
Жалғайды олар екінші өміріңді.

20 жыл болды міне, өмірден озғаныңа,
Балаларың ботадай боздады да,
Сабаға түсті қазір, амал қанша,
Не істейсің Алланың жазғанына.

Тоңдырған да адамды жылыт тыр ған,
Көп нәрсені бұл уақыт ұмыттырған
Мәңгілікке есімде жүрсің, әке,
Жадымда қалды қалпың күліп тұрған.

Уақыт өзге, заманым жаңа дерсің,
Келер күн ұрпағыңа бақ әкелсін.
Артыңда қалған жұртың аман болсын,
Жебеп жүр бізді әрдайым, жан әкешім.

Тілейміз жалғыз Алла қолдасын деп,
Ұрпағыңды әрдайым қорғасын деп.
Жатқан жерің, жан әке, жұмақ болсын,
Қыдыр менен иманың жолдасың боп.

лаура ЖАнАСБАевА
Қазан 2023 жыл

Журналист басқа мамандықта

Сұхбат

дидар

– Еркін Есетұлы, аудан тұрғын
дарының қауіпсіздігін қамтамасыз 
ету мен қауіптің алдын алу бойынша 
өз тараптарыңыздан қандай жұ мыс
тар атқа рылуда? 

– Мен 2023 жылдың 5 қазанынан 
бастап Жалағаш ауданы төтенше жағ
дайлар бөлімі бастығының лауазымына 
тағайындалдым. Жалпы аудан гарни
зо нының штат бойынша қырыққа жуық 
қыз меткер бар. Оның ішінде төтенше 
жағдайлар бөлімінде 4, №11 өрт сөндіру 
бөлімінде 35 қызметкер жұмыс істейді. 

Биыл 9 айда аудан аума ғында 41 
төтенше жағдай тіркелді. Оның 39ы 
техногенді төтенше жағдай болса, 2еуі 
– табиғи төтенше жағдай. Жыл басынан 
бері төтенше жағдайдың алдын алу 
мақсатында жоспарлы 3 рет ко миссия 
отырысы өткізілді. Онда 10 өзекті мә
селе қаралып, 32 жауапты тұлғаға 
тапсырмалар берілді. Нақтырақ тоқ
талсам, қыс, көктем мезгілінде аудан 
ау мағына қарасты Сырдария өзені 
мен Қараөзек арнасы арқылы келетін 
мол суды қауіпсіз өткізу және су тас
қынының алдын алу жұмыстары, Конго
Қырым геморрагиялық қызбасының 
ал дын алуға байланысты дәрілеузалал
сыздандыру жұмыстары, мемлекеттік 
орман қоры алқаптарында өрттің алдын 
алу және болдырмау мақсатында про
филактикалық жұмыстар пысықталды. 
Сондайақ жаз мезгілінде суға шомылу 
маусымында су айдындарындағы қауіп
сіздік шаралары, жылу беру маусымында 
білім, денсаулық және әлеуметтік ны
сан дардың дайындық жұмыстары, 
аудан аумағында жеке тұрғын үй сек
торларында өрт қауіпсіздігінің ереже 
талаптарын сақтау мен көмірқышқыл 
газынан улану фактілерінің алдын алу, 
аудан көлеміндегі егін жинау науқаны 
кезіндегі өрт қауіпсіздігін қамтамасыз 
ету, төтенше жағдайлар қаупі туындаған 
уақытта аудан халқын хабардар ету 
мақ сатында құлақтандыру жүйесінің 
жайкүйі және т.б. мәселелер туралы 
тапсырмалар берілді.

– Бөлім қыз мет керлері тек 
апатты оқиға орын алған жағдайда 
ғана әрекет етіп қоймай, күнделікті 
өмірде де жұмыс тарыңыз қауырт 
болар, сол ту ралы айтып берсеңіз...

– Біздің бөлімнің қызметі ең 
алдымен төтенше жағдайлардың алдын 
алуға және болдырмауға бағытталған. 
Мысалы, жарнамалық ісшаралар, 
акциялар, флеш мобтар, бұқаралық 
ақпарат құ рал дарына шығу сияқты 
шаруалар же терлік. Қазір жылу маусымы 
бас талды, жеке үйлер мен ғимараттар 

кө гілдір отынға қосылған. Қыс мезгілінде 
пеш, газ құрылғыларынан шыққан 
ақау лардан жиі оқыс оқиға орын алып 
жатады. Ал біздің мамандар барлығын 
алдын ала болжауға міндетті. Егер қы
тымыр қыста немесе боранда біреу 
жолда қиындыққа тап болса, біз көмек
тесуге бар күшімізді саламыз. Көктем 
басталса, су тасқынының алдын алу 
мақ сатында тағы да үгітнасихат жұ мыс
тарын жүргізіп, тұрғындарға арықтар ды 
тазалап, аулаларындағы қарды уақы
тында шығаруды ескертеміз. 

Соңғы уақытта әлемде ор ман өрті 
өршіп тұр. Сол себепті өрт қаупі бар 
аумақтарды қатаң бақылауға алып, 
қураған ағаштар мен был тырғы шөп
терді, тағы басқа осы секілді дүниелерді 
жою қажет екенін еске саламыз. Соны мен 
қатар біз орман шаруашылығы маман
дарымен де белсенді түрде бірге жұмыс 
істейміз. Жазда егіс алқаптарында өрт 
қаупі төніп жа тады. Мұндай күтпеген 
жағдайларды алдын ала болжап, дер 
кезінде ауыздықтап, тез арада жоюы
мыз керек. Қорыта айтқанда, біздің 
жұмысымыз жылдың төрт мезгілінде де 
қызу қайнап жатады.

– Өңірде өрттер жиі тіркеле 
ме? Өртке қарсы қандай жұмыс тар 
атқарылуда?

– 2023 жылы 9 айда аудан 
бойынша 38 өрт оқиғасы есепке алын
ды. Тіркелген өрттерді талдау ба
ры сында өрт объектілері 4 есеге кө
бейген, автокөліктерде 6, тұрғын үй 
сек торларында 19 өрт орын алып, 
был   тырмен салыстырғанда 13 пайызға 
азайды. Биыл орман өртіне бай ланысты 
7 оқиға тіркелді. Өкі нішке орай биыл 
1 аудан азаматы өрт тен қаза болды, 
өрттен жарақат ал ған дар тіркелмеді. 

Өрттің шығу се беп теріне келсек, 
жылыту пеші мен электр желі лерінің 
ақауынан, газ плита үстінде дайындап 
жатқан асты бақылаусыз қал ды ру
дан, отпен абайсыз болудан, өші ріл
меген темекі тұқылын тастауынан орын 
алып жатады. Осы орайда қатаң шара
лар қаралып, өрт оқиғасына себеп 
бол ған 40 тұлғаға ҚР Әкімшілік құқық 
бұзушылык туралы ко дексіне сәйкес 
әкімшілік іс қозғалды. Прокуратураның 
қаулысына сәйкес тағайын далған тек
се ру нәтижелері бойынша 3 шара, 
яғни «Орман және жа нуар лар дүние
сін қорғау» мемлекеттік ме кемесі бас
шы сына лауазымды тұлға ретінде 86 
250 теңге айыппұл салынды, сондайақ 
аудандық ауруханаға және «Ақтерек» 
сауықтыру лагеріне заңды тұлға ретінде 
«ескерту» шаралары көрілді. Қалған өрт 

немесе өртке жатпайтын жану оқиғалары 
бойынша 36 ескерту шарасы қаралды.

– Түрлі апаттық жағдайлар  орын 
алғанда халық соған дайын болу үшін 
аудан бойынша қандай оқужаттығу 
жұмыстары жүргізілуде?

– Төтенше жағдайлардың алдын алу 
мақсатында аудан бойынша бірқатар 
ісшара жүзеге асырылуда. Мәселен, 
аудандық «Жалағаш жаршысы» газетіне 
25 мақала, атап айтқанда, мұздағы 
қауіп сіздік 5, суға шомылу маусымы 
бойынша 20 мақала жарияланды, әлі 
де жариялануда. 4 рет бейнетүсірілім 
жасалды, әлеуметтік желілерге орна лас
тырылды. Облыстық төтенше жағдайлар 
департаментінің әлеуметтік желісінде 
және ауданның «Facebook», «Instagram» 
парақшаларында 189 мақала жарық 
көрді. Сондайақ дауыс күшейткіш ар
қылы халыққа өрт, судағы қауіпсіздік 
және төтенше жағдайдың алдын алу 
мақ сатында 384 рет түсіндірме ақпа
рат  оқылды. Сонымен қатар №11 өрт 
сөндіру бөлімшесімен кезекшіліктен 
тыс жеке құрамымен әр аптаның сенбі 
күндері жеке тұрғын секторда 6 128 
тұрғын үйдің 29 483 тұрғынына түсіндіру 
жұмыстары жүргізілді. Мұнан бөлек 
аудан бойынша азаматтық қорғау оқу
жаттығулар жоспарына сәйкес биыл 91 
оқужаттығу өткізілді.

–  Өрт сөн діруші қыз меткерлерінің 
өртті ауыз дықтауы үшін қажет 
өртке қарсы су көздерінің, яғни өрт 
гидранттарының жағдайы қалай, 
бақылауда ма?

– Иә, апат айтып келмейді, біз 
бәріне дайын болуымыз керек. Ауданда 
барлығы 704, кентте 163 өрт гидранты 
орналасқан. Бүгінде барлығы жа рамды 
күйде, толық бақылауымызда. 

Бізде электронды карта да бар, яғни 
бір жерде өрт оқиғасы орын алса, соған 
жақын қай маңда өрт гидранты бар, соны 
анықтап береді. Бұл бір жағынан орын 
алған өртті дер кезінде ауыздықтауға 
мүмкіндік береді. 

– Аудан орталығынан шалғай 
елді мекендерді өрттен қорғау мақ
сатында және орман, дала өрттері 
бойынша жергілікті атқарушы ор
ган дармен атқарылған жұмыстар 
бойынша кеңінен тоқталсаңыз...

– Аудан көлемінде мемлекеттік орман 
қоры 769 482 гектарды құрайды. Жалпы 
аудандық орман және жануарлар дү
ниесін қорғау жөніндегі мемлекеттік 
мекеменің 2023 жылға жоспарланған 660 
шақырым ескі минералды жолақтары 
толық жаңартылды. Сондайақ биыл 
аудандық орман және жануарлар дүние

сін қорғау мемлекеттік мекемесіне 1 АЦ
540 Урал маркалы өрт сөн діру автокөлігі 
алынды. Орман қоры аумағында жер
гілікті атқарушы орган дары мен ау
дандық полиция бөлімінің учас келік ин
спекторлары бірлесіп, күн делікті рейдтік 
ісшаралар жүргізілуде. Сонымен қа тар 
Қаракеткен, Бұқарбай батыр ауылдық 
округінен өрт сөндіру бекеттері ашылды.

– Төтенше жағдай кезінде әлеу
мет тік маңызы бар нысандармен, 
мә селен, денсаулық сақтау және білім 
беру салаларындағы ұйым дармен 
қалай бірге әрекет етесіздер?

– Біз аудандағы барлық әлеу меттік 
маңызы бар нысандармен, оның ішінде 
білім беру, медициналық, балабақша, 
халыққа қызмет көрсету ме кемелерімен 
тығыз байланыста бола мыз. Бұл мә
селе аталған мекемелерді тексеру ке
зінде талқыланады. Өрт ке зінде түрлі 
қызметкерлер өзін қалай ұстауы керек, 
яғни жұмысты тоқтату, өздерінің қауіп
сіздігін қамтамасыз ету және шұғыл 
түрде ісәрекеттерді орын дау, мұның 
бәрі жаттығулар ке зінде алдын ала 
пысықталады. Білім беру орын дарына 
келсек, балабақшалар мен мек теп  мұға
лімдеріне және балаларға қауіп төнген 
жағдайда қалай әрекет ету керектігі 
нұсқауда көрсетілген. Жазда апаттық 
баспалдақты қалай пайдалану және 
түтін болған кезде балаларды кө шеге 
шығару сынды жұмыстарды көрсетеміз.

Біз климатты ескере отырып, қыста 
балалар қалай эвакуацияланатынын 
да зерделейміз. Осының барлығын тө
тенше жағдайлар кезінде алдын ала 
үйретеміз, ол үшін жылдың кез келген 
мезгіліне қарамастан қызметкерлермен 
кездесулер, тәжірибелік жаттығулар 
ұйым  дастырылады. Сондықтан қызмет
керлерді үйжайдан шұғыл эвакуациялау 
үшін әрқашан үйретіп отыру керек.

– 19 қазан – Құтқарушылар күні. 
Бұл датаның сіздер үшін маңызы 
қандай?

– Әріптестерім қандай қиыншылыққа 
тап келсе де, өз ісін абыроймен атқаруға 
бар ынтасымен кірісуде. Қандай қай
ғылы, қасіретті оқиға болсын бар күш
жігерін салып, құтқару жұмыстарын 
жүргізіп жүрген құтқарушылардың осы 
мереке күні жұмыстарына табыс, жан 
ұяларына амандық және зор ден саулық 
тілеймін. Әріптестерімнің үлкен ең
бегі құтқарған адамдар дың алғысымен 
бағаланып, тәуелсіз Қазақ станның 
гүлденуіне сеп болады деп сенемін.

– Сұхбатыңызға рахмет!

Сұхбаттасқан Жандос ЖАЗКен

Апат айтып келмейді

Кеше шығармашылық топ 
аудандық төтенше жағдайлар 
бөлімі мен №11 өрт сөндіру 
бөліміне атбасын бұрдық. Онда 
бөлімдердің күн тәртібімен, тыныс-
тіршілігімен және өрт сөндіру 
автокөліктері мен өрт сөндіру 
жарақтары, өрт сөндірушілердің 
арнайы киімдерімен таныстық. 
Сондай-ақ бөлімдегі барлық өрт-
техникалық құралдармен қалай 
және қандай жағдайда жұмыс 
жасайтыны жайында ақпаратқа 
қанықтық. Ауданның төтенше 
жағдайлар бөлімі құтқарушылары 
қарлы боранда да, қатты желде 
де, аптап ыстықта да, жалпы кез 
келген жағдайда тұрғындарға 
әрқашан көмектесуге дайын екеніне 
тағы мәрте көз жеткіздік. Жауапты 
да күрделі мамандық иелерінің 
жұмыс күндері туралы аудандық 
төтенше жағдайлар бөлімі бастығы, 
азаматтық қорғау подполковнигі 
еркін назарқұлов сұхбат аясында 
айтып берді.

Есентай Болатбекұлы – 
аудан дық төтенше жағдайлар 
бөлімінің аға инженер қызметкері. 
2016 жыл дан бастап төтенше 
жағдай бөлі мінде еңбек етіп келе 
жат қан Есен тайдың алғашқы 
еңбек жолы Шиелі ауданында 
өрт сөндіру қыз меткері болудан 
басталған. 2021 жылдан бас
тап аудандық тө тенше жағдай
лар бөліміне инже нер болып 
орналасқан ол 2022 жылдың 
қаңтар айынан бастап аға 
инженер болып қызмет етуде.

– Біздің жұмыстың басты мақ
саты – төтенше жағдай лар дың 
алдын алу және оларды бол
дырмау. Уақытымыздың басым 
тұр ғын дарға түсіндірме жұмыс
та рын жүргізу, оқыс оқиғалардың 
ал дын алу және басқа да төтенше 
жағдайларды жою сал ды рымен 
жұмыс жасауға арналады. Қа
зіргі таңда атааналар күн
діз жұмыста болатындықтан 
балаларды сыртынан құ
лыптап кетеді. Сондай кездерде 
балаларға терезе ар қылы 
түсіндірме жұмыстарын жүр 
гізіп келеміз. Үнпарақтардың 
ар тында шырпымен ойнамау, 
жақ пау деген сынды суреттер 

бар. Сол суреттерді көрсету 
ар қылы кішкентай балаларға 
шыр пының зиянын түсіндіреміз. 
Ау  ла сынан кіргізбейтін кейбір 
ау дан тұрғындары да кездесіп 
жатады. Ондай жағдайда біз 
үнпа рағымызды қақпа сыртына 
қыстырып, сол үйдің мекенжайы 
мен атыжөнін толық жазып, 
арнайы журналға үйіне кіргізбей, 
түсіндірме жұмыстарын жүр
гізуге қарсы болғаны үшін тір
кеп қоямыз. Кейін сол үйде қан
дай да бір оқыс оқиға немесе 
өрт шарпыған кезде тіркел ген 
жур нал арқылы жұмыс жасауы
мызға кедергі болғанын растап, 
өз жұмысымызды дәлелдейміз, – 
дейді Есентай Болатбекұлы.

Қазіргі таңда төтенше жағдай 
департаменті бастығының бұй
ры ғына сәйкес әр сенбі күні 
«Өрт қауіпсіздігі сенбілігі» 
болып жа рия ланған. Аталған 
бөлім қыз мет  керлері әр сенбі 
сайын таңғы сағат 9.00ден 
түскі сағат 15.00ге дейін ау 
дан тұрғындарын және басқа 
да ауылдық округтерді аралап, 
«Тұр  мыстағы өрт қауіпсіздігі», 
«Газ және электр жабдықтарын 
пай далану кезіндегі қауіпсіздік 

Құтқарушы Есентай

төтенше жағдайлар бөлімі ауданға қарасты мекеме 
бөлімдерімен және ерікті жастармен бірлесе отырып, тұрғын 
үй секторында өрттің өсуіне жол бермеу және адам шығынына 
жол бермеу мақсатында профилактикалық іс-шараларды 
жүйелі түрде өткізіп келеді. тұрғындардың жылу беру 
кезеңіндегі өрт қауіпсіздік ережесі талаптарын қатаң сақтап, 
оқыс оқиғалардың алдын алу төтенше жағдайлар бөлімі 
қызметкерлерінің басты назарында.

ша ралары», «Көмірқышқыл газы 
адам өміріне қауіпті», «Жағылған 
қоқыстарды бақылаусыз қалдыр
мау», «Сіріңкелер бала ларға ар 
налған ойыншық емес», «Бала
ларды қараусыз қал дыр  мау» 
та  қы  рып тарында үгітнасихат жұ  
мыстарын жүргі зіп, арнайы дайын 
далған жадынамалар та ратуда.

Айта кетейік, Есентайдың әкесі 
Болатбек Жалғасбаев та осы са
ланың үздік ардагері. Ол 2007 
жылы Қызылорда қала сындағы 
№10 өрт сөндіру бө лімінің бастығы 
болып, подпол ковник шенімен зей
неткерлікке шыққан. Әке жолын 
жалға ған Есентай Бо латбекұлы 
да жауапты қызметті абы роймен 
ат қа рып, елдің алғысын алуды 
көздейді. 

       Ақтоты БҮРКІтБАЙ

Табалдырықтан аттай салысымен қарсы алған кезекші жігіт 
аудандық басылымнан келгенімізді ести салысымен бөлім басшысына 
қарай бағыттады. Бөлім бастығы, азаматтық қорғау майоры Ербол 
Тәуекелов те әріптесім екеумізді жылы шыраймен қарсы алып, 
мекеменің тарихы мен бүгініне тоқталып өтті. 

Жалағаш ауданы бойынша өрт сөндіру бөлімі 1964 жылы 
құрылған. 1998 жылы ҚР Үкіметінің қаулысымен өрт сөндіру бөлімінің 
қызметтерін ҚР Төтенше жағдайлар агенттігіне қарасты өрт сөндіру 
бөлімінің қызметі болып қайта құрылған. Қазіргі таңда 35 қызметкер 
штат бойынша жұмыс жасайды. Бұдан әрі өрт сөндірушілердің 
жұмысын білу мақсатында қызметкерлермен бірге жұмыс жасауға 
кірістік. 

 Бүгінгі біздің әріптесіміз – аудан орталығында орналасқан №11 
өрт сөндіру бөлімінің аға өрт сөндірушісі, құтқарушы, азаматтық 
қорғау сержанты Дулат Алтынбек. Ол 2015 жылы жұмысқа өрт 
сөндіруші болып қабылданса, 2017 жылдан бастап аға өрт сөндіруші 
болып қызмет жасауда. Осындай жауапкершілігі мол мамандықты 
абыроймен атқарып жүрген Дулат адамды апаттан аман алып қалу 
мен өртті ауыздықтауда адамзат баласына көмектесуді қызметтік 
міндетім емес, жүрек қалауым деп санайды. 

– Өрт сөндіру – жүректілердің мамандығы. Бұл салаға кез келген 
адам келмейді. Біздің қызмет өжеттілік, батылдық пен төзімділікті 
талап етеді. Құтқару қызметінің әр күні қауіпқатерге толы. Соған 
қарамастан жұмысым өзіме қатты ұнайды. Кейде шақыртулар түскен 
кезде бойды үрей билейтіні рас. Алайда біздің салада қорқақтыққа 
орын жоқ. Әр күн сайын үйде атаанам мен жұбайым амандығымды 
тілеп отырады. Солардың батасы да күш сыйлайтын болуы керек, 
өзіме сенімді түрде қызметіме кірісемін. Ең бастысы, орын алған 
жағдайға қай уақыт, қандай жерде болсын сақадай сай дайын тұру 
азаматтық борышымыз екенін ұмытпаймыз, – дейді жас құтқарушы.      

Сұхбат барысында кейіпкеріміз өрт сөндірушілер кез келген 
уақытта, қандай жағдай болсын адам өмірін құтқаруға дайын 
екенін жеткізді. Олар күнделікті кезекшілікке шыққан уақытта түрлі 
жағдайлармен бетпебет келіп, тосыннан тұтанатын қызыл жалынмен 
арпалысып, өз өмірін қатерге тігіп, өзгелерді құтқарады. Кейіпкеріміз 
оқыс оқиға орын алғанда жағдайда қою түтін арасында қозғалып, 
жүгіріп, секіру, салмағы 20 келі болатын шланганың өзін ұстап жүру 
кейде қиынға соғатынын жеткізді.

 – Өрт тілсіз жау болғанымен өздігінен пайда болмайды. Ол көп 
жағдайда адамдардың ұқыпсыздығынан, бейқамдығынан шығып 
жатады. Адамдарды өрт қауіпсіздігін сақтауға шақырып, алдын алу 
жұмыстарын жүргізсек те мән бермейді.Төтенше жағдай орын алса, 
автокөліктер шақыру бойынша бөлінеді. Егер тұрғын үй өртенсе, екі 
автокөлік, ал мал қора өртенсе, бір автокөлік барады. Негізі ауданның 
гарнизонында 3 өрт сөндіру автокөлігі бар, – дейді Дулат Төлегенұлы. 

Өрт сөндіру бөлімшесінің кезекшілігі күн тәртібіне сәйкес 8 
қызметкерден 4 ауысыммен жұмыс жасайды. Жыл басынан бері 
аталған бөлім қызметкерлері 85 өрт сөндіру шараларына шыққан. 
Оның ішінде 1 авариялық құтқару жұмысын жүргізген. Өрт сөндіру 
бөлімінде диспетчер қызметін нәзікжандылар жүргізеді. Олар 
ауданның тыныштығын тынымсыз қадағалап отырады. Осы салада 
елеулі еңбек етіп жүрген нәзікжандылардың бірі – Шара Бөлембаева. 
Ол – ауданда орын алған төтенше жағдайларды алғаш естіп, жылдам 
әрекет етіп, ұжымды ұйымдастыратын диспетчер.

  – Түнгі мезгілде ауданда адамдар шоғырланған мекемелермен, 
атап айтсақ, аурухана, жатахана, №19 балабақшамен хабарласып, 
әр мекемеде қанша адам барынан хабардар болып отырамыз. 
Қандай да бір оқыс жағдай болып қалған жағдайда ғимараттың ішінде 
қанша адам барын біліп отыруымыз қажет. Біз таңғы сағат 8.00де 
кезекшілікті қабылдап, тәулік бойы жұмыс жасаймыз. Диспетчерлер 
тек қоңырауларды қабылдап қана қоймайды. Ол қандай оқыс оқиға 
орын алғанын біліп, адамдарға төнген қауіпті анықтай отырып, жедел 
басқа да қызметкерлермен байланысқа шығады. Адамдар кез келген 
мәселемен қоңырау шалып, біз оларды тыныштандырып, үрейленбеуі 
үшін қолдау көрсетеміз. Осы салада жұмыс жасап жатқаныма 15 
жылдай уақыт болды. Кей жағдайларда адамдар бізге айқайлап, өрт 
болған жерде жақындары қалып қойғанын айтып, жанұшыра көмек 
сұраған кезде қосыла қобалжып кететін кездер де жиі болып тұрады, 
– дейді кіші сержант Шара Шәмшатқызы. 

Жиырма төрт сағат бойы кез келген апаттық жағдайдың алдын 
алуға, төтенше жағдай орын алған жерге белгіленген межеде жетіп, 
қауіп деңгейіне қарамастан күресетін құтқарушылардың жұмысы 
қашанда  үлкен құрметке ие. 

Ақтоты еРЖАн

Өрт сөндірушінің 
бір күні

19 қазан – құтқарушылар күні. Азаматтық 
қауіпсіздікті сақтау жолында жанын шүберекке 
түйіп, адам жанының арашасы болатын 
қызметкерлердің төл мерекесі. ең қауіпті 
мамандықтың бірі саналатын өрт сөндіруші 
қызметі – батылдық пен өжеттікті талап ететін 
мамандық. Себебі бұл маман иелері күн сайын өмір 
мен өлім арасында арпалысып жүреді. Оларды 
бүгінгі күннің батыры десек те артық емес. Өрт 
сөндірушілердің біркүндік жұмыс барысы қалай 
өрбитінін көзбен көріп, танысу мақсатында таңмен 
таласып, әріптесім екеуміз аудан орталығында 
орналасқан №11 өрт сөндіру бөліміне арнайы 
атбасын бұрдық. 


